L’uniun da cura e traffic Tujetsch

Cun quei num ei la Sedrun Disentis Turissem dad oz vegnida fundada igl onn 1927.
L’avertura dalla Viafier Gottard Matterhorn, lu Viafier Furca-Alpsu, igl onn 1926, ha per
propi svegliau la promoziun dil turissem en Tujetsch. La viafier ei da lezzas uras
oravontut vegnida eregida sco promotura dil turissem ella regiun Goms, Ursera e
Tujetsch. Gia avon prueva quella industria gia dapi I'arrivada dils emprems skiunzs e
Tujetsch e cun la fundaziun dil club da skis igl onn 1914. Igl ei delicius ed interessant da
sfegliar el protocols dall'uniun. La giuvna uniun ha giu da sbatter culs pli differents
problems, ei stada fetg innovativa e perschuadenta d’in avegnir turistic ella val.
Cumparegliaziuns cun oz ein avon maun e fan mintgaton surir!

Ils protocols dallas radunonzas generalas suondan cun pintgas midadas ortograficas. Ils
protocols da suprastonza haiel scursaniu agl essenzial.

La fundaziun

Protocol dalla radunonza da constituziun per in'uniun da traffic e cura a Tujetsch, dils 6
da november 1927 el Hotel Alpsu.

Cun circulara dils 4 da november 1927 envidan ils signurs hoteliers frars Berther e Hans
Giachen Decurtins plirs vischins da Tujetsch tier ina radunonza fixada ils 6 da
november allas otg uras dalla sera el Hotel Alpsu. Intent da tala radunonza ei: Empruar
da scaffir in'uniun da traffic e cura en Tujetsch.

Signur hotelier Hans Giachen Decurtins salida e beneventa ina ualti numerusa raspada,
explicond e dilucidond igl intent da tala convocaziun.

Silsuenter pass'ins tiela elecziun d'in president dil di e d'in actuar. Sco president vegn
proponius ed eligius signur Hans Giachen Decurtins; sco actuar il cheu alla fin
suttascret.

Il president presenta ina skizza da statutas concepidas per ina sura allegada uniun. Sin
general giavisch e per megliera orientaziun en caussa vegnan quellas prelegidas.

Essend quei daventau, arva il signur president la discussiun giudlunder. El senn da
promover e sustener la creaziun d'ina uniun da traffic plaidan ils sequents signurs: Hans
Giachen Decurtins, scolast Tumaisch Venzin, Battesta Soliva, Leci Antoni Brugger, Gion
Andriu Berther, Duri Vigeli Soliva, Gion Felici Monn e scolast secundar Mudest Nay.
Signur president Vigeli Berther seposta empau sceptics avon la damonda, schebein la
fundaziun d'ina uniun da traffic seigi cunvegnenta e necessaria en nossa vischnaunca.
Per esser segirs sin tgei vart il suffel detti, lai il signur president votar giu ils presents,
schebein ins vomi en principi d'accord da crear in’uniun da traffic ni buc. Unanimamein
conclud'ins da sefar vidlunder.

Tschentond il signur president la damonda, schebein ins vegli oz repassar las statutas e
lu approbar quellas, ni sch'ins vegli refierer quella caussa per mauns d'ina ulteriura
radunonza, s'exprim'ins adaquella da far giud il fatg quei oz.

Repassond e discussionond artechel per artechel conclud'ins las sequentas midadas:

a. La taxa annuala per commember vegn fixada sin 3 frs.

b. Ellas statutas duei vegnir accentuau, che adual seigien ils interess dils commembers
dall'uniun da risguardar.

c. Per tals e quals che han in pli grond interess direct ni indirect dall'industria da jasters,
vegn ei fixau ina extra contribuziun da 1 - 20 frs.

d. Proprietaris e fittaders d'ustrias e pensiuns e tals che dattan vi letgs ad jasters en
casas privatas, pagan ina taxa da 1 fr. per letg; ils hoteliers ina taxa da 2 frs. per letg.

e. Tuttas taxas e contribuziuns ein da pagar mintgamai alla fin d'october.

f. La radunonza generala duei vegnir tenida da miez november.



Sin quei lai il signur president circular ina gliesta, supplicond che tuts quels che seigien
sedecidi da daventar commembers dueigien suttascriver quella. Il resultat ei staus
cuntenteivels, reunend gia all'emprema botscha 29 commembers.

Ei resta aunc d'eleger la suprastonza dall’'uniun.

Sco president vegn proponius ed eligius signur hotelier Hans Giachen Decurtins; sco
vicepresident ed actuar signur forester Baseli Huonder; sco cassier signur hotelier
Christian Berther. Sco assessurs laian eleger: signur Gion Battesta Soliva e signur Leci
Antoni Brugger. Sco revisurs da quen: signur Tumaisch Cavegn, seller e signur scolast
Tumaisch Venzin.

Engraziond per la gronda attenziun ed igl interess demussau en caussa ed exprimend
satisfacziun e cuntentientscha giud il nunspitgau favoreivel decuors da quella, siara il
president la radunonza.

Igl actuar

Monn Gion Felici

Dallas statutas laschel suandar mo l'emprema part che formulescha las finamiras
dall’uniun.

Maniera d'arrivar tier quei intent

L'uniun sesprova da far enconuschenta la biala Val Tujetsch, tras communablas
communicaziuns (reclama collectiva) da far valer ils interess locals da traffic e commers,
seigi dalla hotellaria, industria, dil mistregn ni dil puresser, d'embellir vitgs ed uclauns e
contuorn cun promover ton sco pusseivel tier la populaziun il senn per uorden, per la
schubradad e per il bi,

d'influenzar las autoritads cumpetentas da metter e mantener en bien uorden las vias
communalas e vias d'uaul existentas, da tener schubras las plazzas publicas, fontaunas
etc. L'uniun sezza procurescha sin siu cuost per necessari manteniment da sendas e
trutgs sin adattadas spassegiadas.

Ella expona en adequats loghens cumadeivels bauns ed ha quitau che quels vegnien bein
deponi sur unviern, ella promova I'extensiun dall'existenta illuminaziun electrica sin las
vias.

1927/28

Vegn concludiu da procurar per cartas da commembers e cartas d'incassament, sco era
pil necessari material da scriver per fatgs dall'uniun da traffic e cura. Ei vegn schau far
dus maletgs da reclama per la val Tujetsch cun schar reproducir els en ina gasetta da
reclama.

Anfla la suprastonza per necessari da tener bein en uorden la via tier la gara, era il
temps d'unviern. Per quei intent vegn concludiu da schar far ina schliusa per arver la
via. Gion Battesta Soliva vegn cumissionaus da procurar per quei isegl. Ei vegn lu era
discussionau la damonda d'illuminaziun da quella via, mo vegn ad interim priu negin
conclus per aunc semetter en contractivas cun ils vischins da Gonda, ch'ein era
coninteressents.

Liug e local per las radunonzas generalas vegnan fixai dalla suprastonza ed il liug e local
per las sesiuns dalla suprastonza fixai dil president.

Tier quella sesiun metta il president puspei avon la damonda d'illuminaziun dalla via
tier la staziun da viafier. Gion Felici Monn, sco representant dalla societad dall'ovra
electrica, declara ch'els seigien promts da dar all'uniun da traffic e cura ina glisch gratis
sco taxa annuala dalla numnada societad. Gion Battesta Soliva dat lura rapport dil
conclus dils vischins da Gonda. Quels seporschan da pagar annualmein in franc per fiug,
per ina perioda da diesch onns cun la cundiziun che la via astgi buca vegnir duvrada sco



ina da scursalar. L'installaziun da quellas duas glischs ei caussa dall'uniun,
medemamein il manteniment. Cun plascher ha la suprastonza priu enconaschientscha
da quels rapports e concluda da schar installar quellas duas glischs, ina sisum Gonda e
lautra giudem la via sper casa da scola.

Vegn fatg ina gliesta da commembers e cun quella caschun anfl’ins era per necessari da
menar in cudisch da commembers e quei dueigi esser caussa dil cassier.

Legia il president avon ina brev dalla direcziun dalla viafier dalla Furca, en la quala
quella attesta sia simpatia per noss'uniun e segirescha da sustener quella finanzialmein
cun reclama.

Vegn concludiu d'empruar da metter neu ina via da scursalar, sche quei ei ina interpresa
buca memia zun custeivla e las finanzas da nossa cassa lubeschan.

La sesiun dalla suprastonza ei stada convocada per prender posiziun ariguard gl'urari
dalla vaifier dalla Furca, respectiv quel da Sedrun a Mustér.

Il president beneventa il president communal sco representant dalla ludeivla
vischnaunca e metta la damonda en discussiun. Suenter haver priu investa digl urari ein
ins vegni tier la perschuasiun ch’ils trens fixai en quel, curseschien buca las uras
giavischadas e cumadeivlas, ton per ils indigens sco per ils jasters.

Perquei concludan ins da tarmetter tier allas cumpetentas autoritads da viafier ina
petiziun cun ils giavischs per las midadas digl emprem urari.

Approbaziun dils protocols, cun la remarca che l'installaziun dallas glischs sper la via da
Gonda crodi ina sin cuost dall'uniun da cura e 'autra dalla societad electrica. Vegn
concludiu da schar far otg bauns el liber en loghens adattai per repussar ni cun biala
survesta. Per far quels bauns cuzeivels vegn concludiu da far ils postaments da crap ed il
bratsch per séz e pusal da fier.

Per quei intent vegn decretau 200 frs. ed il cassier vegn cumissiunaus da realisar quei
conclus. I president vegn cun la damonda, sch’ei fussi buca commensurau da schar far
ina carta locala per excursiuns pil revier da Tujetsch ed empau contuorn. Essend che
talas cartas vegnan adina tschercadas da curants e passants, concluda la suprastonza da
procurar per quellas cartas e fixar in prezi, aschia che 'uniun vegni ord donn e sche
pusseivel far in gudogn.

Sco tractanda principala per quella sesiun ei I'empustaziun definitiva per las cartas
localas "Tujetsch ed empau contuorn". Suenter esser s’informaus tier differents instituts
grafics ariguard prezi ed auter, concluda la suprastonza da surdar quella lavur agl
institut Manatschal & Ebner a Cuera. Empustau vegn 3000 exemplars, 2000 per
relaziuns d'unviern e 1000 per relaziuns da stad.

Las cundiziuns da pagament ein las suandontas: Vegn pagau en ratas da 400 — 500 frs.
L'emprema croda circa sin la fin da mars 1929 e las autras mintgamai suenter mintga
sesiun dad jasters entochen tut ei pagau.

Il prezi da cumpra ei 65 cts. il toc e dadas giu vegnan ellas per 1.50 frs. igl exemplar.

Sut il sura datum ha cusseglier guverantiv J. Huonder fatg ina viseta a Sedrun, per
conferir cun ils organs dall’'uniun, ariguard gl'urari dalla viafier dalla "Furca Alpsu" per
1929-30, vul dir prender encunter nos giavischs per eventualas midadas da quel.
Cusseglier guvernativ arva la sesiun e surdat il plaid al capostaziun e representant dalla
uniun da traffic da Mustér. Quel dat ina clara orientaziun sur dil menaschi dalla viafier e
fa lura sias beinfundadas remarcas. Il president beneventa signur Huonder cheu en nies
miez ed exprima lura nos giavischs ariguard gl'urari. Quels ein ils suandonts: Il tren
dalla damaun ensiviars temps da stad, dueigi vegnir circa allas 7 enstagl per allas 8.53
sco provediu. El fussi allura era pli survius als indigens. Allura vegn era giavischau ch'ils



trens express spetgien a Sedrun silmeins sin giavisch. Ei vegn aunc menziunau
I'impurtonza dil traffic d'unviern dalla viafier da Mustér - Andermatt e giavischau che
quei plan vegni menaus atras cul temps.

Protocol

per las tractandas dalla radunonza generala dall'uniun da traffic e cura Tujetsch, dils 16
da december 1928 el hotel Cruna Sedrun.

Signur president d'uniun Hans Giachen Decurtins arva la sesiun salidond igl ualti
cuntenteivel diember da commembers e passa tier las tractandas.

Vegn eligiu dus dumbravuschs, sco tals vegnan nominai Leci Deflorin ed Aluis Gisler. Ils
dumbravuschs constateschan ina presenza da 25 commembers.

Prelecziun ed approbaziun dil protocol dalla radunonza da constituziun dall'uniun.

Dat il president in detagliau rapport digl operar dall'uniun igl onn 1927-28. Quel dat
perdetga che l'existenza d'ina uniun da traffic ei d'interess per il svilup industrial en
nossa vischnaunca. El menziunescha e lauda la gronda lavur e la buna contabilitad dil
cassier Christian Berther.

Sin giavisch dils commembers orientescha il president aunc ils radunai ariguard las
cartas da cura per il territori da Tujetsch ed empau contuorn, las qualas cuostan
all'uniun 0.60 frs. e vegnan vendidas per 1.50 frs. il toc.

Rendaziun da quen tras cassier Christian Berther.
La bilanza ei la suandonta

Entradas 866.00 frs
Expensas 642.55 frs
Saldo pils 16.12.1928 222 .45 frs

Per la cumissiun da quen dat scolast Tumaisch Venzin in clar rapport repassond ualti
mintga posta dil cudisch da quens e sin proposiziun dils revisurs vegnan ils quens
approbai unanimamein.

Sut varia fa signur president Hans Giachen Decurtins la damonda, sch'ei fussi forsa
d'interess da formar en vischnaunca duas postas per intermediar la vendita da tiers e
products. Havend discussionau la caussa en senn affirmativ vegn ei eligiu sco
intermediaders Hans Giachen Decurtins per Sedrun e Leci Antoni Brugger per Rueras.
Finidas las tractandas vegn la radunonza ufficiala serrada.

Baseli Huonder, actuar

1929

Vegn concludiu da dumandar la ludeivla suprastonza communala, respectiv la ludeivla
vischnaunca, la concessiun per far ina senda dalla muschna a Mira d’ira giu entochen
tier igl ischi grond e leu far in pign parc da reposiziun pils curants. Concluda la
suprastonza da dar en alla ludeivla regenza cantunala ina petiziun per far arver ton pli
gleiti il stradun sugl Alpsu. Anfla la suprastonza per nizeivel d’era procurar per cartas
geograficas da Tujetsch en format da quellas digl unviern, era per la stad. Da far il text
per quellas cartas surpren igl enconuschent filolog Guglielm Gadola, dapresent a Cuera.
Vegn mess en disposiziun 20.- frs. per reclama per loghens da cura alla direcziun dalla
viafier federala.

Vegn concludiu da metter muossavias si Mises Grond, Cavorgia, che duein survir per
entruidament per skiturs che vulan far turas si Cuolm Cavorgia. Christian Berther,
Cruna, vegn incaricaus da menar ora quella lavur. L'uniun surpren ils cuosts per



mantener la glisch sur il Hotel Alpsu. Vegn puspei menziunau e concludiu da far ina via
da scursalar.

Prelecziun dils dus protocols anteriurs cun la remarca che I'uniun da traffic surprendi ils
cuosts pil manteniment dalla glisch sur il Hotel Alpsu e la contribuziun annuala regulara
paga Hans Giachen Decurtins. Sin damonda dil vischninadi da Sedrun concluda la
suprastonza da dar a quels 50.- frs. sco subsidi per il baghiar ora la via dil vischinadi e
da far uorden cun ils begls da quel. Concluda la suprastonza da dar uonn, vul dir 1930,
puspei 30.- frs. al club da skiturs, ils quals han da vegnir applicai per cuamprar premis
per la cuorsa da pag dils buobs. Vegn concludiu da pladir in rapportader meteorologic, il
qual dat mintga venderdis en temps da sesiun d'unviern part a Berna tras telegram las
relaziuns dall'aura en nossa vischnaunca. Las spesas che neschan ordlunder surpren
I'uniun.

Protocol

per las tractandas dalla radunonza generala dall'uniun da traffic e cura Tujetsch, ils 15
da december 1929 el Hotel Alpsu a Sedrun.

Signur president dall'uniun, Hans Giachen Decurtins arva la sesiun augurond als
presents commembers in beinvegni.

Sco emprema tractanda figurescha I'elecziun da dus dumbravuschs. Sco tals vegnan
proponi ed eligi signur president Gion Andriu Berther e gerau Duri Vigeli Soliva. Quels
constateschan ina presenza da 31 commember.

Prelecziun ed approbaziun dil protocol dalla davosa radunonza generala, cun la
remarca, che las cartas da cura cuostien enstagl 60 cts, 65 cts il toc prezi da cumpra.
Dat il president in detagliau rapport digl operar dall'uniun igl onn 1928-29. Da tut ils
conclus, pri dalla suprastonza cun caschun dallas differentas sesiuns da quella, seigi
vegniu menau protocol.

Rendaziun da quens entras il cassier Christian Berther. La bilanza ei la suandonta:

Entradas 1929 1168.00 frs
Expensas 846.30 frs
Surpli d'entradas 321.70 frs
En cassa 1928 222 .45 frs
Total en cassa 544.15 frs
Cheutier in d’haver passiv cartas 359.70 frs
Total activils 15.12.29 903.85 frs

Sco revisur da quen dat scolast Tumaisch Venzin rapport dils quens. El constatesscha
ch'ils quens ein vegni menai fetg bein ed endretg. El propona alla radunonza dad
approbar ils quens.

Tras tscharna approbescha la ludeivla radunonza unanimamein ils quens, expriment
cun quella al signur cassier in grond engraziament e prendent all'entira suprastonza la
responsabladad.

Discussiun generala:

Tier quella vegn fatg differentas remarcas e proposiziuns. Ei vegn giavischau da schar
installar ina glisch electrica sin la staziun che sclareschi la via dalla gara sisum. Il
president declara che quella glisch seigi gia stada sin la gliesta da tractandas dalla
suprastonza e la direcziun dalla viafier Furca Alpsu hagi gia dau plaid da procurar per
ina tala, mo ei aunc buca vegniu realisau.



Scolast Tumaisch Venzin e gerau Gion Antoni Venzin, Rueras, postuleschan ch'il hotels
duessien prender ton sco pusseivel il products dils indigens ed era risguardar las
fatschentas indigenas ton sco pusseivel.

Vegn proponiu da midar il modus da contribuziun per in ni I'auter commember
dall'uniun. Da far quei vegn schau sura alla suprastonza cun ils revisurs da quen.
Elecziuns dalla suprastonza. En tala vegnan confirmai: Hans Giachen Decurtins,
president; Baseli Huonder, actuar; Cristian Berther, cassier; Gion Battesta Soliva,
assessur ed enstagl da Leci Antoni Brugger vegn Tumaisch Venzin , scolast, eligius sco
assessur.

Revisurs da quen vegnan eligi Tumaisch Cavegn, satler e gerau Gion Antoni Venzin,
Rueras.

Finidas las tractandas, siara il president la radunonza, engraziond als commembers per
I'attenziun ed interess demussai all'uniun e sperond sin in ulteriur e prospereivel operar
da quella.

igl actuar

Baseli Huonder

1930

Il president communichescha che la petiziun dall'uniun da traffic Tujetsch tier la
direcziun dalla viafier Furca per vuler far sefermar era ils trens express a Sedrun, seigi
buca vegnida risguardada. Ei vegn concludiu da puspei schar far dus bauns da
campagna. La via d'uaul suenter la lingia dalla viafier a Bugnei duei vegnir rugalada
ch'ella sappi vegnir gudida sco via d'excursiuns per ils jasters.

L'emprema tractanda per quella sesiun ei da prender conclus con fixar ed augmentar la
taxa annualla dils hoteliers per la cassa dall'uniun. Suenter haver discussionau la caussa
sedeclaran ils dus hoteliers da pagar in franc dapli per letg che entochen uss, pia 3.- frs.
per letg enstagl 2.- frs.

Leci Antoni Brugger, Rueras, commember dall'uniun, damonda quella per ina
indemnisaziun annualla per ina glisch avon sia ustria. La suprastonza concluda
d’indemnisar ils cuosts d'installaziun cun in subsidi da 10.- tochen 20.- frs. tenor ils
cuosts. Cun quella caschun expriman ils commembers dalla suprastonza dall'uniun
unanimamein l'idea che la societad dueigi da principi subsidiar glisch, aber mo talas che
surveschan al traffic general. Ils bauns da campagna restan fermai vid ils posts, era sur
unviern, priu ora quel ch'ei staus staziunaus entochen ussa a Sumsassi. Lez ei da
rabitschar a Sedrun e plazzar el en in auter liug. Vegn concludiu d‘aunc inagada
petiziunar tier las autoritads da viafier per far sefermar ils trens express dalla stad a
Sedrun.

Tier quella sesiun ha la suprastonza il plascher da salidar per 'emprema gada signur
Gustav Walty, directur da cura. Tras ina brev dat directur Benner a Cuera part che la
direcziun dalla viafier Retica e Furca Alpsu seigi promta da retener in tren express a
Sedrun. Gustav Walty dat alla suprastonza ina detagliada orientaziun sur dalla carta da
cura per la stad dil territori da Tujetsch. El seporscha da signar en quella exactamein
tuttas vias per spassegiadas ed excursiuns. Guglielm Gadola ei sepurschius da concepir
in text per quella carta che survescha sco excellent muossavia.

Protocol

per las tractandas dalla radunonza generala dall'uniun da traffic e cura Tujetsch el Hotel
Cruna Sedrun, ils 14 da december 1930.

Beneventond in cuntenteivel diember da commembers, arva signur president Hans
Giachen Decurtins la radunonza e passa immediat tier las tractandas.



Prelecziun ed approbaziun dil protocol dalla radunonza generala da 1929.

Elecziun da dus dumbravuschs, numnadamein Giachen Giusep Gamboni e Paul
Schmed. Present ein 30 commembers.

Il president dall'uniun dat in general rapport digl operar dall'uniun pigl onn 1929-30.
Da tuts conclus pri dalla suprastonza tier sias differentas sesiuns ei vegniu menau
protocol.

Randaziun da quen per 1929-30. La bilanza ei la suandonta:

Entradas 1233.50 frs.
Expensas 1192.20 frs.
Surpli entradas 41.30 frs.
Cassa pils 15 da december 1929 544.15 frs.
Total en cassa 1930 585.45 frs.

Per ils revisurs da quen dat gerau Gion Antoni Venzin in pli detagliau rapport. El
constatescha ch'il quens seigien menai endretg e che tuttas expensas sappien vegnir
approbadas dalla radunonza e propona d’approbar ils quens menai da signur Christian
Berther cun grond engraziament e da prender all'entira suprastonza la responsabladad.
Varia: Bia discusiun ha il criec da neiv caschunau. Quei isegl ei d’ina part vegnius ludaus
e da I'autra plitost blasmaus. Signur Gustav Walty sco um d’exprienza en quellas caussas
dat lura giu in pareri co il criec duei esser e co e cura vegnir duvraus. La radunonza
concluda allura da procurar per in tal. Quella damonda ha anflau ina favoreivla
sligiaziun essend ch'il cantun surpren da schar far il creic sin siu quen cun la cundiziun
che la ludeivla vischnaunca furneschi las aissas, sco ei era daventau.

Finidas las tractandas siara signur president la sesiun recumandond ils commembers
per ulteriur operar cun quell'uniun.

Igl actuar Baseli Huonder

L’uniun da cura e traffic Tujetsch

1931

Signur president Hans Giachen Decurtins presenta alla suprastonza la carta da cura per
la stad. Sin insinuaziun dalla stamparia Manatschal & Ebner e Co, Cuera, che ha
procurau all'uniun per quella carta, concluda la suprastonza da perfecziunar quella tras
dar ina colur pli clara e recenta. Quella megliuraziun cuosta per 2000 cartas 155 frs. Il
prezi da vendita per la carta vegn fixaus sin 2 frs. il toc.

La suprastonza concluda da schar far bauns novs sin plaz Cadruvi encunter la casa
caplania, il material da lenn furnescha la ludeivla vischnaunca.

Concluda la suprastonza d'en connexiun cun l'uniun da traffic da Mustér e la
vischnaunca da Medel da dar en al ludeivel Cussegl Pign dil cantun Grischun ina
petiziun che ha igl intent da dar liber al traffic d’automobils da societad per las treis sura
numnadas vischnauncas.

Vegn concludiu da bonificar ils dus hoteliers, signur Hans Giachen Decurtins e signur
Christian Berther, per spesas da reclama alla centrala da prospects cun 20 frs. per in.

Al vischinadi da Sedrun vegn dau in subsidi da 50 frs. per manteniment dallas vias e
fontaunas el vischinadi.

Suenter ina pli liunga pausa radunescha signur president ils commembers dalla
suprastonza cun aunc trer tier ils signurs Gustav Walty e Lucas Berther, Cruna, per
prender conclus dallas suandontas tractandas.



Il plaz da reposiziun eregius sper igl ischi a Mira/Dulezi vegn acceptaus dil comite senza
opposiziun, essend quei stau concludiu da far en la radunonza dils 11 da matg 1929.
Legia signur president avon il regulativ cantunal da scolas per skiturs pil cantun
Grischun puplicaus el Fegl ufficial nr. 46.

Signur president communichescha che la damonda dils hoteliers per amplificar la reit
da telefon per Sedrun seigi dalla direcziun da quel vegnida corrispundida.

Muort il schliet uorden, respectiv schliet manteniment dalla via da Gonda che meina tier
la staziun, concluda la suprastonza d’esser gideivels culla ludeivla vischnaunca da
mantener en bien stan quella via temps da stad ed unviern.

Signur president metta en discussiun la damonda ariguard la pasculaziun dils s.v. pors
da Sedrun egl Uaul Surrein. Differentas ga han ils curants dils hotels a Sedrun reclamau
pervia da quella malemperneivla mulesta tras quels tiers sin quels bials plazs sper il lag
egl Uaul Surrein. Ei vegn dalla suprastonza concludiu da prender las necessarias
mesiras che la pasculaziun da quels tiers vegni abstenida.

La suprastonza concluda che la taxa da cura dils hotels hagi da curdar dacheudenvi
entiramein en la cassa dall'uniun. Quels daners vegnan en disposiziun dalla suprastonza
dall'uniun, mo dueien vegni applicai circa 70% per reclama e circa 30% per
megliuraziun en vischnaunca.

Prelecziun ed approbaziun dils protocols dallas sesiuns dalla suprastonza igl onn 1931,
cun la remarca d’aunc menziunar el protocol la projecziun da film da signur Gustav
Walty cun caschun dalla radunonza generala dils 14 da december 1930.

Ei vegn concludiu d’en connecziun cun il club da skiturs da stagiar mo las turas d’ira cun
skis, aber mo en loghens nua che l'orientaziun ei difficultusa, ils cuosts surpren 1'uniun
la mesadad.

Per tener aviert il biro da telefon entochen las 9 uras dalla sera, ston ils coninteressents
pagar igl emploiau in’ura per sera cun 1 franc. L'uniun paga ina tiarza da quels cuosts.
Tier varia vegn exprimiu l'idea d'en principi sustener ils commembers dall'uniun, seigi
entras lavur surdada dall'uniun da traffic e cura ni entras prender en products.

Protocol

per las tractandas dalla radunonza generala ordinaria dall'uniun da traffic e cura
Tujetsch, ils 14 da december 1931 el Hotel Alpsura a Sedrun.

Beneventond in ualti grond diember da commembers arva signur president Hans
Giachen Decurtins la radunonza. All'entschatta prelegia el la gliesta da tractandas per la
radunonza generala, las qualas ein las suandontas:

Prelecziun ed approbaziun dil protocol dalla radunonza generala da 1930, ils 14 da
december.

Elecziun da dus dumbravuschs, ils signurs Lucas Cavegn, posttenent e signur Vinzens
Soliva. Presents ein 30 commembers.

Signur president dat in liung rapport digl operar dall'uniun dapi I'entschatta da quella
entochen sil di dad oz. El sa constatar che 1'uniun da traffic e cura Tujetsch, fundada
entras iniziativa digl actual signur president da quella, signur Hans Giachen Decurtins,
hagi secumprovau cuntenteivlamein.

Signur cassier Christian Berther dat sclariment dils quens pro 1931. La bilanza ei la
suandonta:

Intradas 1718.00 frs.
Expensas 2343.20 frs.
Surpli expensas 625.20 frs.



Signur gerau Gion Antoni Venzin, Rueras, sco sulet revisur present, dat rapport dils
quens, ils quals el constatescha che seigien vegni menai exact ed endretg dil cassier
signur Christian Berther. El recamonda alla radunonza d’approbar quels tras tscharna,
exprimend cheutras in grond engraziament al cassier e prender la responsabladad
all'entira suprastonza.

Elecziuns dil comite:

Suenter detscharta abdicaziun dil signur president Hans Giachen Decurtins e dil cassier
signur Christian Berther vegn eligiu el comite ils suandonts:

president signur scolast Tumaisch Venzin, actuar Baseli Huonder, assessurs ils signurs
Hans Decurtins e Christian Berther, revisurs signur gerau Gion Antoni Venzin e signur
Heinrich Schmed.

Per renconuschientscha dils gronds merets che signur Gustav Walty, directur da cura ha
per il svilup dall'industria dad jasters a Sedrun, vegn el numnaus commember d'honur
dall'uniun da traffic e cura Tujetsch.

Sut varia ventilescha signur president Gion Andriu Berther la damonda schebein ei seigi
buca commensurau d’alzar la taxa annualla a tals commembers che han pli grond
interess dall'industria.

Signur gerau Duri Vigeli Soliva giavischa ch'ei vegni fatg uorden cun il deponer rumians
els vischinadis Sedrun e Gonda. Sin quella interpelaziun remarca signur president che
quella damonda seigi vegnida tractada pliras ga dalla suprastonza dall'uniun, mo stoppi,
per ver valur legala, vegnir lugada dalla vischnaunca entras in regulativ.

1932

Vegn priu investa dil niev urari dalla viafier Furca Alpsura per la stad 1932. Quel
muossa da survir cuntenteivel a nos interess.

Concluda la suprastonza da dar regularmein mintga jamna part al «Radiosender» il
rapport dall'aura per il liug da cura Sedrun e da procurar per ina latta da mesirar la neiv
ella vischinonza dalla posta a Sedrun.

Vegn discussionau e concludiu sur la damonda da subsidiar la via dil Tgom. Cheu vegn
concludiu da dar 400 frs. Quels pagan ils hoteliers 200 frs. ed ils auters 200 frs. paga
I'uniun da traffic.

Signur Gustav Walty manegia da rugalar sendas e vias principalmein la senda che meina
da Cavorgia sur Stagias a Curaglia. La suprastonza concluda da rugalar la primavera
quella via e da marcar la lingia sufficientamein sinaquei ch'ils viandonts mondien buca a
barschut (plaid che'ei dat mo en Tujetsch = ir suls confins).

Conferenza dalla suprastonza dall'uniun cun il signur president da vischnaunca Gion
Felici Monn, inschignier Solca ed inschignier Pajarola el Hotel Alpsu a Sedrun

Quels sura numnai signurs ein seradunai per conferir sur la damonda d’asfaltar il
stradun atras il vitg Sedrun. Suenter haver priu in investa oculara naven da Mira dadens
il vitg entochen ordador il vitg Sedrun dat signur inschignier Solca il sequent pareri. El
propona d’asfaltar il stradun naven dalla Foppa dador Sedrun entochen enta Mira, total
circa 650 m.

Da quels 650 m ha 1'uniun da surprender 350 m, quei fa ina mesira da circa 2000 m2 e
cuosta 8 - 10.- frs. il m2, pia ina summa da 18'000 - 20'000.- frs. Per quei importo vegn
segirau in subsidi da 50% dil cantun.

Suenter haver discussionau la damonda sedeclara la suprastonza prompta da menar
atras quei project cun aunc resalvar l'approbaziun dils commembers.

Signur president communichescha che la damonda dalla pasculaziun dils salvanoris egl
Uaul Surrein seigi sligiada en buna favur, aschia che quels tiers mulestan buca pli ils
jasters.



En caussa da finanziaziun dils cuosts per igl asfalt ha signur president Tumaisch Venzin
clamau tut ils interessents q.v.d. ils pli maneivel vischins dil stradun per presentar a
quels il project. En general ein quels stai cuntents cun sias dotas, aschia che la caussa sa
vegnir empalada vinavon tier la radunonza generala per lezza approbaziun.

Signur directur Gustav Walty ha elaborau in regulativ per las taxas da cura. Quel ei
concepius conform il regulativ cantunal per taxas da cura.

Quel duei vegnir translataus en romontsch e presentaus alla radunonza generala per
I'approbaziun.

Protocol

per las tractandas dalla radunonza generala extraordinaria dall'uniun da traffic e cura
Tujetsch, ils 9 da zercladur 1932 el hotel "Cruna" a Sedrun.

Signur president dall'uniun Tumaisch Venzin, scolast, arva la sesiun augurond als
commembers beinvegni e giavischond buna sera sperond sin buns e nizeivels conclus.
Las tractandas ein las suandontas:

Metta el avon la damonda d’asfaltar il stradun atras il vitg Sedrun sin ina lunghezia da
350 m. Signur president dat rapport digl operar dalla suprastonza concernent quella
damonda. El sa constatar ch'il cantun segireschi 50% subsdi per il cuost da 18 - 20'000.-
frs. che quella lavur cuosta, aschia ch'ei resta aunc 9 - 10'000.- frs. per I'uniun. Da quella
summa han ils hoteliers, fatschentas e vischins surpriu miez ni pli che miez. Pia resta ei
all'uniun aunc ina summa da 4000 - 4500.- frs. El metta la caussa en discussiun,
schebein ils commembers vulan approbar il project ni buc. Signur hotelier Hans
Giachen Decurtins recamonda en siu votum la caussa per approbaziun. El dat aunc
ulteriur sclariment dil curriu e passau en quella caussa. Signur Lucas Cavegn, cassier
dall'uniun, dat sco minister da finanzas, sclariment dalla forza finanziara da quella ch'ei
en scadin cass la damonda cardinala per menar atras quella ualti gronda interpresa.
Signur Vigeli Monn-Decurtins e signur Battesta Soliva-Cavegn giavischan che la lavur
stetti ton sco puseivel en vischnaunca. Quei giavisch vegn la suprastonza ton sco
pusseivel a corrispunder.

Signur president communal Gion Felici Monn recamonda d'acceptar il project.

Havend discussionau la damonda detagliadamein vegn passau tier la votaziun. Tras
tscharna vegn concludiu unanimamein da menar ora quella lavur sut las cundiziuns
avon allegadas.

Sco secunda tractanda metta signur president avon als commembers il regulativ per
taxas da cura per Tujetsch. Quel ei elaboraus da signur Gustav Walty, directur da cura a
Sedrun. La translaziun ha signur president Gion Felici Monn procurau, respectiv sez
fatg.

Suenter haver prelegiu il regulativ artechel per artechel vegn quel cun entginas midadas
acceptaus dalla radunonza. Il verbal definitiv vegn stampaus per romontsch e per
tudestg ed allura presentaus alla radunonza da vischnaunca per lezza approbaziun.

1932

Per la festivaziun digl 1. d'uost vegn concludiu du procurar dall'uniun da traffic e cura
anora da far fiugs sin ils suandonts cuolms: Culmatsch, Tgom, Cuolm Val, Cuolm
Cavorgia, Rodunda e Calmut. L'organisaziun dalla fiasta a Sedrun vegn procurada da
signur directur Gustav Walty.

Muort malentelgientscha restan las taxas da cura per jasters pro 1932 sin 20 cts. per
persuna per notg en ils hotels e casas d'albiert e sin 15 cts. per persuna en casas privatas.
A signur Florentin Cavegn, Passhohe Oberalp, vegn era fixau ina contribuziun da 2.50
frs. per letg, sco auters hotels e casas d'albiert.

Ariguard la spediziun dils prospects vegn priu il sequent conclus: La spediziun daventa
entras signur directur Gustav Walty e las spesas da spediziun surpren l'uniun.



Legia signur president scolast Venzin ina brev da signur Boner, directur dall'uniun da
traffic cantunala, concernent la reclama en ina finiastra d'illustraziun a Turitg. Essend
ch'igl exponer maletgs da reclama en tala finiastra vegn ualti cara, concluda la
suprastonza da schar curdar quell'expensa.

Persuenter vegn concludiu dalla suprastonza d’empustar 10'000 prospects da vallada,
per relaziuns da stad e d'unviern. Quels vegnan empustai dalla firma Manatschal &
Ebner a Cuera.

Dils cuosts per la mischeida, ina specia da ter, per asfaltar provisoricamein il stradun
atras il vitg Sedrun per la stad 1932, surpren l'uniun da traffic ina tiarza, circa 70.- frs.,
ils auters 140.- frs. pagan ils hoteliers.

La suprastonza concluda da crear in biro da traffic per Tujetsch. La direcziun da quel
vegn surdada a signur directur Gustav Walty cun dimora a Sedrun.

Il prezi per las cartas da cura vegn fixaus d’ussa naven sin 1.20 frs. il toc. Al vendider
vegn concediu ina provisiun da 20 cts. il toc.

Tras conclus dalla suprastonza vegn incassau d’'ussa naven era da passants ina taxa da
25 cts. per persuna.

Tractandas dalla suprastonza dall'uniun da traffic e cura Tujetsch ella "Stiva de caffe" da
signur Albert Cavegn a Sedrun/Gonda, ils 16 da november 1932.

Orientescha signur president Tumaisch Venzin ils commembers dalla suprastonza co, ed
a tgi igl ei vegniu surdau la lavur da far e menar sin il plaz da baghiar la crappa per
asfaltar il stradun.

La taxa per passants vegn tenor conclus dalla suprastonza quintada igl entir onn. Igl
incassar entscheiva cun igl 1. da december o.c.

Ariguard las contribuziuns per letgs vegn concludiu da star vid las statutas, pia per
hotels e casas d'albiert 2.- frs. per letg e per casas privatas 1.- frs. per letg.

Il segirar il credit per ils daners che ston vegnir pri si dalla banca cantunala per asfaltar
il stradun, vegn surdau a signur president Tumaisch Venzin. El vegn a procurar per las
necessarias segironzas.

La suprastonza concluda da puspei postular tier la direcziun da telefon che quella
prolungheschi las uras per telefonar il temps da sesiun entochen las 9 uras dalla sera.
Tras conclus dalla suprastonza assista signur Gustav Walty tier las sesiuns dalla
suprastonza dall'uniun da traffic e cura Tujetsch cun vusch cusseglionta.

Signur president Tumaisch Venzin communichescha ch'el seigi secunvegnius cun la
suprastonza communala da pladir in um che hagi quitau che la via tier la staziun vegni
mantenida gl'entir onn en bien uorden, I'uniun paga circa ina tiarza dallas spesas.

La direcziun da telefon dat part ch'ella sappi buca corrispunder al giavisch dall'uniun da
traffic Tujetsch, concernent la damonda da prolunghir il temps per telefonar entochen
las 9 dalla sera cun sezza surprender ils cuosts per il personal. La suprastonza concluda
d’aunc inagada spluntar tier la direcziun per quella caussa. Per cass che vegn buca
corrispundiu a nies giavisch, vegnan las spesas per tener aviert il biro da telefon pagadas
2/3 dils hoteliers ed 1/3 dall'uniun da traffic e cura.

Protocol

per las tractandas dalla radunonza generala ordinaria dall'uniun da traffic e cura
Tujetsch dils 20 da december 1932 el Hotel Cruna a Sedrun.

Augurond a tuts commembers presents in beinvegni, arva signur president Tumaisch
Venzin la sesiun. El prelegia la gliesta da tractandas, las qualas ein las suandontas:



Appel dils commembers: Ei seresulta ina presenza da 30 commembers. Sco
dumbravuschs vegnan ils signurs Gion Battesta Giger, Selva e Gion Battesta Soliva-
Cavegn, Sedrun/Gonda eligi.

Prelecziun ed approbaziun dils protocols dallas radunonzas generalas dils 17 da
december 1931 e dils 9 da zercladur 1932.

Signur president Tumaisch Venzin dat in detagliau rapport digl operar dalla
suprastonza, respectiv dall'uniun. En buca meins che 10 sesiuns ha la suprastonza
deliberau las fatschentas dall'uniun da traffic e cura. La gronda lavur han senz'auter las
preparativas per il project d’asfaltar il stradun caschunau. Cheu communichescha signur
president ch’ils cuosts per tala lavur seigien tenor plan calculai sin 22'000.- frs.
Rendaziun dils quens entras il cassier signur Lucas Cavegn-Pally.

La bilanza ei la suandonta

Entradas 3286.25 frs.
Expensas 3270.79 frs.
Surpli entradas 15.46 frs.

Per ils revisurs da quen dat signur gerau Gion Antoni Venzin, Rueras in detagliau
rapport. El sa constatar ch'ils quens seigien menai exemplaricamein. El exprima che
signur Lucas Cavegn meretti in grond engraziament per sia gronda breigia enten recavar
daners ordeiver da firmas e fatschentas jastras. Sin proposiziun dils revisurs vegnan ils
quens approbai e priu all'entira suprastonza la responsabladad.

Signur president presenta il budget pro 1933. Quel vegn approbaus senza opposiziun.
Igl anteriur president signur Hans Giachen Decurtins legia avon las statutas dall'uniun
per cheutras trer en memoria als commembers las determinaziuns da quellas.

La suprastonza manegia ch'ei seigi commensurau d’alzar ad entgins commembers che
gaudien pli grond gudogn dall'industria dad jasters la taxa annualla. Sinquei che quels
seigien orientai, vegn scadin legius giu sin la radunonza generala.

Signur president recamonda ch'il plaz da reposiziun sper caglia a Mira vegni schaus il
temps da sesiun a disposiziun als jasters e buca duvraus sco curtin da bargialers.
Varia: Sco emprem votant pren signur Lucas Berther, Cruna il plaid per exprimer sia
cuntentientscha cun igl operar dall'uniun da traffic e cura Tujetsch. El giavischa cun
quella caschun che la suprastonza fetschi il pusseivel che la staziun da Sedrun vegni
numnada el prospect dalla viafier federala per bigliet da sport cun prezi reduciu.
Signur Gustav Walty dat en quella caussa entgin sclariment, essend ch'el ha da sia vart
gia priu posiziun tier la direcziun dalla viafier federala per quella caussa.

Signur Gustav Walty annunzia ch'ei seigi petiziunau tier la direcziun da viafier per
metter en funcziun in tren per menar ils skiturs da Sedrun si I'Alpsu, essend dapresent
scart da neiv giu ella vallada. Alla petiziun ei vegniu corrispundiu.

Signur president beneventa il niev commember dall'uniun signur Derungs-Tomaschett,
hotelier a Tschamut.

Signur gerau Gion Antoni Venzin recamonda ch'ils hoteliers risguardien en emprema
lingia ils producents indigens entras retrer da quels ils products.

Per fei dil sura

Baseli Huonder, actuar

1933
Tier quella sesiun concluda la suprastonza da sabstener dalla contribuziun che 1'uniun

da traffic da Tujetsch paga mintg’onn alla uniun da traffic Sursilvana. Quels daners egl
importo da 220.- frs. vegnan impundi per pagar ils prospects generals da vallada.
Vegn concludiu da surprender ad interim la realisaziun per in film per la val Tujetsch,
sco era stau concediu ils 6 da schaner 1933.



Essend ch’igl urari dalla viafier Retica pro 1933-34 corrispunda buca als interess da nies
liug da cura e sport concluda la suprastonza da petiziunar tier la direcziun da viafier per
ina cunvegnenta midada da quel.

Vegn concludiu da tarmetter sis maletgs da reclama al Consulat svizzer a Cologna
(Koln), Tiaratudestga.

La suprastonza, ensemblamein cun signur Gustav Walty, discussionescha ditg e liung
sur il program dalla scola da skis "Skischule" e sur ulteriuras caussas ch'ein cumbinadas
cun quella.

Ei vegn priu en quella caussa negin conclus, essend quei ina damonda che va tier plitost
mo als hoteliers. La suprastonza exprima aber il giavisch, ch'ils hoteliers seuneschien e
tschentien si ensemblamein in project.

La suprastonza concluda d’indemnisar a signur Decrusch per lavar e schubergiar il toc
asfaltau dil stradun cun 1.50 frs. per di.

Vegn concludiu da cumprar circa 30 m uders per far diever dall'aua dils hiderants per
lavar il stradun. Signur cassier Lucas Cavegn-Pally vegn cumissiunaus da procurar per
quei material.

A signur Gustav Walty vegn concludiu da dar 100.- frs. per sia lavur prestada all'uniun,
medemamein ei la suprastonza dil meini da dar al cassier dall'uniun ina paga da 50.-
frs. per onn.

Protocol

per la radunonza generala ordinaria dils commembers dall'uniun da traffic e cura
Tujetsch el Hotel Alpsu a Sedrun, ils 17 da december 1933.

Signur president Tumaisch Venzin, scolast, augurescha a tuts commembers presents
in’emperneivla sera.

El prelegia la gliesta da tractandas per la hodierna radunonza las qualas ein las
suandontas:

Elecziun da dus dumbravuschs. Sco tals vegnan proponi ed eligi ils signurs Placi Soliva e
Vigeli Monn-Decurtins; presents ein 33 commembers.

Signur president dat in detagliau rapport dils quens caschunai entras il project per
asfaltar il stradun. Quels ein menai dapersei, pia independentamein dils auters quens
dall'uniun. Ils cuosts totals per quella lavur muntan sin 20'284.24 frs.

Rapport dils quens dall'uniun entras signur cassier Lucas Cavegn-Pally.

La bilanza ei la suandonta:

Intradas 4625.53 frs.
Expensas 4454.04 frs.
Surpli entradas pro 1933 171.49 frs.

Vegn surdau il plaid als revisurs da quens per ils quals signur gerau Gion Antoni Venzin
dat in detagliau rapport. El constatescha ch'els seigien i atras ils quens detagliadamein e
cun peda ed anflau quels menai fetg exact e bein.

Tras tscharna vegnan ils quens approbai cun exprimer al cassier in grond engraziament
ed el medem temps prender all'entira suprastonza la responsabladad.

Il budget pro 1934 vegn prelegius ed acceptaus dalla radunonza. La radunonza va era
d'accord cun la proposiziun dalla suprastonza ariguard 1'amortisaziun dil deivet
caschunaus entras asfaltar il stradun. Quei deivet duei vegnir amortisaus enteifer 5 - 6
onns.



Elecziuns per in bieni 1934 - 36.

President: signur Christian Berther, hotelier

Actuar: signur Giachen Giusep Gamboni

cassier: signur Lucas Cavegn-Pally

Assessurs ils signurs Hans Giachen Decurtins, hotelier e Placi Soliva, ustier.

Sco revisurs ein elegi signur gerau Gion Antoni Venzin e signur directur Gion Antoni
Monn.

Per fei dil sura attesta

Baseli Huonder, actuar

1933
Sco survigilader per la via dalla staziun vegn signur Placi Soliva eligius. El ha da

procurar che tala via seigi en bien uorden. Per pli grondas lavurs ha el da schar saver il
tierz gerau, il qual ha da dar ils necessaris umens.

Sin giavisch da plirs curants vegn schau metter on Curtin enzacons bauns per schar far
diever da tals.

Signur hotelier Hans Giachen Decurtins ha schau baghegiar in plaz per far in glatsch sut
sia casa nova e gia uss entschiet cun las lavurs vid il glatsch. Uss ei la damonda cheu,
schebein I'uniun da cura e traffic vegli surprender sin agen quen il glatsch per quest
unviern. La damonda ei vegnida discurida ditg e liung ed igl ei era vegniu priu en egl il
cuost e las entradas che tala lavur pudessen purtar e la finala va la suprastonza d'accord
da surprender il glatsch per quest unviern. Ils cuosts vid il glatsch quentan ins sin 900.-
frs. Quels 900.- frs. serepartan sco suonda: Il survigilader dil glatsch, Bruno Hendry
150.- frs. per meins, priu 3 meins fa 450.- frs.; a Hans Decurtins tscheins pil plaz 250.-
frs.; 100.- frs. vegnan quintai per cass da grondas nevadas, sch'ins duvrass plirs umens
d’allontanar tala. Quels umens han ina paga da 70 raps per ura; 20.- frs. per glisch; 50.-
frs. requisits e diversa 30.- frs.; pia ina summa da 900.- frs. Per finanziar tals cuosts
vegn tschentau si suandontas normas. Tuts jasters che prendan albiert els hotels Cruna
ed Oberalp pagan ultra dalla taxa ina taxa da sport da 15 raps per di, quei vegness cun
ina summa, priu sco las taxas ch’eran vegnidas en onn 250.- frs. Dapli pagan tuts ils
jasters ch'ein els hotels ni era nossa glieud che vulan far diever da quei sport las
suandontas taxas: per in di 50 raps, per ina jamna 2.50 frs. e per in meins 5.- frs.

Tuts auters jasters ch'ein en villas, pensiuns ni privat pagan per in di 80 raps, per ina
jamna 3.- frs., e per in meins 7.- frs. Sch’ei vegn fatg diever empau da quei sport, sche
vegnan las entradas a survargar in bienton las expensas. Ei vegn aunc concludiu da
schar far ina scaffa per nos requisits.

1934
Davart igl urari dils trens ual cumparius vegn dau en alla direcziun da viafier entginas

midadas, il principal giavisch fuss ch'il tren dalla sera, che vegn aunc a Sedrun, restass
sco igl ei vegniu dau ora igl urari 1932/33 e buca sco igl onn vargau.

Signur president Christian Berther legia avon il contract ch'el ha fatg cun Bruno Hendry
pervia dallas lavurs vid il glatsch. Signur Bruno Hendry surpren da mantener en bien
stan il glatsch, sche las relaziuns lubeschan ed era d'incassar las taxas stabilidas e da
temps en temps dar giu quen al cassier dall’'uniun da traffic.

Ei vegn presentau ils quens pervia dalla reclama ch'ei vegnida fatga per la sesiun da
quest unviern. Ils quens dallas differentas firmas representan la summa da 2319.- frs.
dils quals I'uniun surpren 1500.- frs., igl auter surprendan ils hoteliers.



Signur president manegia ch’ei fussi forsa cunvegnent da dar en allas direcziuns da
viafier Furca Alpsu e Retica ina petiziun da far arver igl Oberalp quels dis dalla fiasta da
skis Svizra ad Ursera. La caussa vegn schau sura a signur president, denton crei ins da
buca ver grond success.

Signur cassier Lucas Cavegn-Pally prelegia ils quens menai pil glatsch, ils quals han la
suandonta bilanza: Entradas 987.95, expensas 960.80, avanzament 27.15. Las taxas pigl
unviern han purtau en 1619.45, mo mauncan aunc las taxas da Florentin Cavegn, Alpsu.
Signur Florentin Cavegn selamenta che signur Walty seigi mai vegnius cun sia glieud
tier el sill’Alpsu e perquei seigi el era buc obligaus da pagar las taxas, sch'el vegni mo
risguardaus aschi pauc. Tala caussa vegn schau sura a signur president da secunvegnir
cun Florentin Cavegn.

Il scuar e lavar vias vegn puspei marcadau cun signur Decrusch, il qual havess bugen in
tec dapli paga. Signur president ha retratg offertas pervia d'in bien cundrez da lavar las
vias, il qual vegness sin ina summa da 390.- frs. Ei vegn era concludiu da rugalar era
uonn autras vias e sendas.

Ils possessurs dil prau a Sontget, ils quals ein aunc adina buca cuntents cun il donn ch'ei
vegnius fatgs ora ad els pervia dalla crappa, vegn schau sura a signur P. A. da rugalar
quei ina ga giud il fatg.

Las glisch suenter la via dalla staziun vegn concludiu da schar arder sur onn aschiditg
sco il vischinadi paghi in franc per fiug. Era vegn concludiu da schar installar odem il
vitg Sedrun ina cazzola, denton, ils glas havess ins bugen sch'ils vischins leu damaneivel
pagassen.

Signur president legia avon ina brev da signur Thomas Cavegn, satler, il qual selamenta
ch'el vegni privaus da sia lavur entras signur Walty e ch'el sco commember dall'uniun da
traffic giavischi remadura en quella caussa.

Sco davosa tractanda declara signur president che nus haveien I'honur da retscheiver ils
22 e 23 da zercladur 1'uniun da traffic grischuna cheu a Sedrun tier sia radunonza
annualla generala. Signur president surpren d'organisar in tec pulit quella fiasta cun era
envidar en il chor viril e musica sin ils 22 la sera e schar purtar avon in per producziuns.

Signur president prelegia avon il program dall'uniun da traffic grischuna per sia
radunonza generala a Sedrun ils 22 e 23 da zercladur. Ei vegn fixau las necessarias
preparativas per retscheiver endretg quels amitgs dall’'uniun da traffic grischuna. Per
scadin delegau vegn concludiu da dar in maletg da nossa vallada en buna regurdienstcha
da nossa uniun.

Autras tractandas ein ord munconza da dus umens dalla suprastonza vegnidas refretgas.

In pign memorandum

sur la radunonza d'ustiers grischuns, ils 22 e 23 da zercladur a Sedrun.

Ils 22 e 23 da zercladur ha Sedrun giu I'honur da retscheiver ils hoteliers Grischuns tier
sia radunonza generala. Da miezdi arrivan ils commembers dall’'uniun da traffic
Grischuna a Sedrun. Allas duas e mesa ha giu liug el hotel Cruna la radunonza da
delegai dall’'uniun da cura e traffic Sursilvana. Signur Hans Giachen Giachen Decurtins,
president dall’'uniun da traffic, ha giu grond plascher da saver tener giu ina ga cheu
quella radunonza. Allas 8 dalla sera eis ei vegniu tschenau el Hotel Alpsu e duront
tscheina tegn signur Christian Berther en num da nossa uniun in flot e bi plaid da
beinvegni. Suenter tscheina han chor viril e musica dau ina producziun avon il hotel.
L'uniun da cura Sedrun ha allura envidau en las duas societads tier in bien glas vin,
aschia ei la fiasta ida vinavon ensemen cun ils ustiers grischuns en in emperneivel
decuors. Il bien vin dallas butteglias ha sligiau la lieunga als ustiers, aschia ch’ils biars
han priu il plaid, era il toc humoristic «Michael in grand hotel» ha leventau biaras



risadas. Menziun lessel jeu era far che la radunonza hagi giu en lur miez tschun mistrals
dalla Cadi. Legher vinavon ha la fiasta cuzzau tochen encunter la damaun. Ils 23
avonmiezdi ha giu liug la radunonza generala dall'uniun da traffic Grischuna el Hotel
Oberalp. Suenter la radunonza eis ei allura vegniu gentau en Hotel Cruna cun in bien
appetit. Duront il gentar ha ins surdau a scadin commember che ha priu part alla
radunonza ina regurdientscha entras in bi maletg da nossa val, il qual ei vegnius
acceptaus cun grond plascher.

Suentermiezdi han ils biars aunc fatg ina excursiun cul tren ad Ursera ed allura turnai
speronza saunamein a casa sia.

Igl intent da questa radunonza ei stau la damonda pervia d'ina nova scola da skis.
Signur Lucas Berther, il qual era ual cheu presents, ha era priu part dalla radunonza. El
dat in detagliau rapport sur dil curriu e passau dils onns vargai en caussa scola da skis.
El manegia che signur Walty seigi buc igl um per menar atras sco ei vegn giavischau
ozildi ina scola da skis ed ins seigi sfurzaus da mirar per in’autra persuna sco menader
dalla scola da skis. Suenter haver tedlau giu ils meinis vegn ins tiel suandont conclus.
L'uniun da traffic stat pia en per ina nova scola da skis, denton sto il menaschi da quella
vegnir menaus dapersei, e sch'ei havess da dar in eventual deficit, sche ston ils hoteliers
surprender quel. Perquei intent vegn pia eligiu ina suprastonza, la quala consista ord
president, actuar e cassier. Sco president vegn eligius Hans Giachen Decurtins, actuar
Lucas Berther, cassier Christian Berther. Sco niev menader dalla scola da skis vegn priu
en egl signur H. Zogg, in capavel ed enconuschent um dil sport da skis. Per buca privar
signur Walty da lur fadigia va ins d'accord da surdar ad el, sco era a sia feglia ed
eventual era a sia dunna a scadin ina classa dalla scola da skis.

Ils commembers digl aquaduct Fontauna sogn Gion damondan ina bonificaziun da 10.-
frs. per onn per duvrar 1'aua da lavar las vias. Las taxas per la stad vegnan alzadas sin 40
raps per cumiss e passants 25 raps sur tut onn, pensiuns e privats resta ei sco tochen da
cheu 25 raps.

Signur Tumaisch Venzin prelegia ils quens menai per finanziar d'asfaltar il stradun. Ils
quens ein vegni menai en uorden, mo ins manegia da schar ira atras ils revisurs da quen
dalla uniun da traffic e preleger els silla radunonza generala.

Per ils bials begls ch'ein vegni baghegiai a Sedrun vegn ei concludiu da dar ina
bonificaziun da 400.- frs.

Il glatsch vegn ei concludiu sco igl onn vargau. Il plaz vegn uonn marcadaus per 200.-
frs. cun Hans Decurtins.

Signur Hans Giachen Decurtins vegn cun la supplica che I'uniun da traffic duessi dar
50.- frs. ad onn per arver ad uras la primavera il Cuolm d’Ursera al traffic per ils autos.
Aschinavon che autras uniuns e firmas han dau plaid da dar sia quota, va ins era
unanimamein d'accord da dar quels 50.- frs. per quei intent.

Il president fa attents, che las gliestas da habitaziuns che vegnan tarmessas ora als
interessents seigien alla fin e stoppien vegnir remplazzadas. Avon che quei daventi
dueien eventualas midadas dil text ect. vegnir annunziadas, sco era novas habitaziuns.
Ins surlai al president da puspei schar stampar circa 300 tocs.

In’autra tractanda appartegn co ins savessi arranschar tier in niev modus da reclama per
nossa vallada. Quei sa daventar mo entras ina unitad dils hoteliers, proprietaris da
pensiuns e habitaziuns, cun sespruar da menar atras ina reclama collectiva. Il menar
atras e finanziar tala reclama, duei esser in menaschi per sesez, sco era menar quen
separau per tala. Il president metta era avon co ins savess finanziar la reclama sin ina
gesta moda e maniera. Quei sa daventar cun fixar ina taxa per mintga notg e letg



occupau. Suenter ina discussiun ha ins priu sequent conclus. Hotels pagan per mintga
letg e notg occupada ina taxa da 20 cts. Pensiuns e habitaziuns ina taxa da 10 cts. La
taxa dils letgs sco tochen ussa da 2 frs. per ils hotels e 1 fr. per habitaziuns e pensiuns
croda naven, mo buca aber la taxa persunala sco commember dall'uniun da cura e
traffic.

En cassa da reclama vegn pia contribuiu tuttas taxas fixadas tenor il diember dils
loschis, la contribuziun dalla uniun da traffic per reclama, ina contribuziun ord cassa
dalla scola da skis Sedrun. Tal conclus ei ad interim mo per in onn d'emprova ed
entscheiva cun igl emprem da december 1934.

Pervia d'ina musica sil glatsch vegn schau sura a president ed actuar da far sco els
anflien per bien. Ei vegn allura repassau ils quens e paregliau quels cul budget digl onn
passau ed ins sto constatar ch'igl ei buca svariau bia. Ei vegn allura tschentau si il
budget per 1935, il qual vegn allura mess avon alla proxima radunonza generala per
approbaziun. Era vegnan las correspondenzas miradas atras ed ins sto constatar ina
gronda e biala lavur davart nies signur president Ei vegn tschentau si la gliesta da
tractandas per la radunonza generala.

Protocol

per la radunonza generala dall’'uniun da traffic e cura Sedrun Tujetsch, ils 18 da
december 1934

Signur president Christian Berther augurescha a tuts commembers ina emperneivla
sera. El prelegia la gliesta da tractandas per la hodierna radunonza, las qualas ein las
suandontas:

Elecziun da dus dumbravuschs e sco tals vegnan proponi ed eligi signur Tumaisch
Venzin e signur Vigeli Monn, presents ein 32 commembers.

Prelecziun dil protocol dalla davosa radunonza, il qual ei vegnius approbaus.

Signur president dat in detagliau rapport da tuttas fatschentas digl onn vargau.
Rapport da quens entras signur Lucas Cavegn. La bilanza ei la suandonta:

Intradas 5975.89 frs.
Expensas 5943.95 frs.
Surpli entradas 13.94 frs.

Vegn surdau il plaid als revisurs da quen, per ils quals gerau Venzin dat in detagliau
rapport, sco era dils quens menai per asfaltar il stradun. El constatescha ch'ils quens
seigien menai exact ed en uorden. Tras tscharna vegnan ils quens approbai cun
exprimer al cassier in grond engraziament, ed il medem temps prender all'entira
suprastonza la responsabladad. Il budget per 1935 vegn prelegius e approbaus dalla
radunonza.

Sut varia vegn signur Derungs cun la suandonta dobjecziun. Ei seigi vegniu tschentau si
dapertut placats sco muossavias. A Dieni seigi vegniu mess si placats che muossien d’ir
sugl Alpsu sur Milez, mo che ins sappi era ir sugl Alpsu tras Tschamut, da lezs placats
hagi el viu negins ed el lessi in tec sclariment sur da quella caussa.

Signur president dat il suandont sclariment, ch'els hagien saviu da quei per cura ch'ils
quens seigien vegni a nus, quei seigi tut vegniu procurau da Cuera anora.

Cun quei ei la radunonza vegnida serrada e signur president augurescha a tuts ina
cordiala buna notg.

Per fei dil sura attesta

Giachen Giusep Gamboni, actuar



1935
Dat signur president sclariment sur dil menaschi dalla scola da skis duront la sesiun

1934/35. Senza igl inventari ch'ei vegnius mess neu semuossa ei in deficit da 469.40 frs.,
il qual ei vegnius repartius e pagaus dils hotels e pensiuns. Gl'inventari consista ord
differents placats, bandieras per cuorsas da skis, sco era madaglias da premi e cartas
d'entrada. Quellas caussas ein deponidas tier il president dall'uniun da traffic.

Dat signur president rapport sur dalla reclama collectiva dalla vallada, la quala vegn
finanziada entras las taxas dils letgs occupai.

Ei vegn tractau e discussionau a tgi surdar il scuar e lavar il stradun. Sin ina pretensiun
da signur Decrusch da 4.- frs. per di van ins buca d'accord, ins duei mirar da
secunvegnir sin ina pli raschuneivla moda.

Sin las reproschas da frars Cavegn a Sedrun, che 1'aua penetreschi entras lavar las vias
en siu iert e caschuni aschia donn, vegn ei schau sura al president da mirar suenter co
ins savessi impedir quei.

Per curants che passentan sias vacanzas tochen dus meins e dapli, duei vegnir fatg ina
reducziun sin la taxa da cura da 20%.

Per la fiasta digl 1. d’uost conclud'ins d’arranschar tala sco usitau e da surdar il procurar
e vender ils lampions pils affons a Teofil Schmed.

Vegn concludiu da pagar a signur Decrusch per scuar e lavar il stradun silmeins
entochen ils 15 d'uost di per di 2.50 frs e suenter per mintga ga scuar era il medem.

Sin reclamaziuns da turists, pervia dalla via sur il Kriizlipass e Mittelplatta vegn ei
surdau a signur president cun aunc trer tier in um, da marcar quels dus pass pli
detagliau.

Fa signur president attents ch'ins stoppi patertgar da metter neu in prospect dalla
vallada sin la sesiun proxima d'unviern ed ins surlai a signur president da s'interessar
per offertas.

Tschenta signur president la proposiziun sch'ins lessi buca surdar a signur Pacholski la
controlla da jasters e sin fundament da quella medemamein schar incassar tal las taxas
da cura. Suenter viva discussiun ha ei pigliau il pli da star tier il sistem veder e da buca
surdar quei ad in um jester.

Prend'ins lura aunc conclus che las taxas da cura da hotels e pensiuns, stoppien vegnir
dadas giu mintga meins.

Tier quella radunonza han era priu part Lucas Berther e Battesta Soliva.

Signur president metta avon e dat sclariment sur dallas preparaziuns ed offertas dil
prospect d'unviern, tarmessa tier dalla firma Miiller a Turitg. Essend 1'offerta per nus
memia aulta ha ins concludiu da schar tarmetter tier autras proposiziuns ed era
dumandar si ina offerta tier la firma Manatschal & Ebner, Cuera.

Dad ina reclama sin las finiastras, tenor ina skizza da signur Pacholski che presenta las
turas da skis da nossa vallada, vegn ei priu conclus desister da tala.

Fa il president attents sur dalla gliesta da finanziaziun dil deficit dalla viafier dalla Furca
tarmessa tier a nossa uniun cun ina taxaziun annuala da 900 frs. Sin quella pretensiun
va ins absolut buca d'accord e surlai al president da far enconuschent nies conclus alla
direcziun dalla viafier.

Il president dat danovamein sclariment sur dallas offertas dil prospect dalla vallada da
Manatschal & Ebner Cuera sco era da G. Miiller Turitg. Ins ha lu concludiu da surdar la
furniziun e stampa dils prospects alla firma G. Miiller da Turitg en in diember da
30'000 tocs a 63.50 frs. per melli, cun pagar en 3 ratas egl'interval da dus onns.



En quella sesiun eis ei vegniu concludiu da vegnir encunter alla viafier dalla Furca e
contribuir per dus onns ina taxa annuala da 300 frs. cun la cundiziun che tala quota
vegni repartida sin ils letgs dils hotes, pensiuns e habitaziuns, per cass che 1'uniun da
traffic possi buca vegnir suenter il pagament.

President Christian fa enconuschent ch’ils prospects dalla vallada seigien cumpari e
quels anflien generala cuntentientscha, els vegnan sin 6,3 raps il toc.

Vegn concludiu da tarmetter 100 placats gronds a signur Auttweiler e 60 tocs alla
Viafier Federala Berna per repartiziun en las staziuns federalas.

Il menaschi dil glatsch vegn puspei menaus vinavon, aschia sco igl onn vargau. Il
scheins pil plaz havess ins bugen sche signur Decurtins mass puspei in tec anavos.
Signur Decurtins va d'accord d’ir anavos 30 - 50 frs., secund sco il deficit semovi. Era sto
ei vegnir mess neu uders, il qual ins surlai a signur president da procurar pil necessari.
Il glatsch vegn puspei surdaus a Bruno Hendry. Per cass da malsogna ha el da procurar
per in substitut. Signur Bruno Hendry retila ina paga da 5 frs per di. Davart musica e
glisch sil glatsch vegn schau sura a signur president da procurar pil necessari. Taxas
vegn ei schau las medemas.

Signur president fa da saver che la scaffa avon posta vegni probabel naven ord motiv
ch'il contract cul possessur dalla reclama seigi alla fin, tras quei vegni igl urari dall’aura
era buca a cumparer pli. Signur cassier surpren da contrahar cul possessur dalla scaffa.
Sco il cassier manegia fuss il possessur signur Ulbrich eventual vendider da quella per
150 frs. Ad interim vegn igl urari dall’aura abonnaus cun ina taxa 5 frs. per meins.

Il survetsch da telefon vegn prolunghius per in’ura la sera naven dils 15 da december
1935 entochen 15 da mars 1936 senza supplement. Persuenter vegn Lucas Cavegn,
posttenent, bonificaus cun 1 fr. per di per treis meins dall'uniun da traffic.

Placi Soliva sedeclara da buca surprender pli la survigilonza dalla via dalla staziun. En
siu stagl vegn Battesta Soliva, vitturin, eligius.

Manatschal Cuera ei s’offerius da vuler schar cumparer enzacons maletgs da Sedrun el
,Fremdeblatt gratuitamein. Maletgs e dretg da reproducir sto I'uniun procurar. Ei vegn
priu notizia sur da quei.

Signur Hans Decurtins fa menziun che la reclama collectiva ch'ins hagi fatg uonn per
hotels, pensiuns e habitaziuns hagi buca giu il giavischau success. Ils hotels hagien stuiu
pagar dapli ch'ils privats ed igl intress grond hagien ils privats giu, ed el fussi dil meini
da calar si cun quei e star sin il sistem vegl.

Radunonza generala

dall’'uniun da cura e traffic, ils 15 da december 1935 el Hotel Alpsu.

Signur president Christian Berther augurescha a tuts commembers ina emperneivla
sera. El prelegia la gliesta da tractandas per la hodierna radunonza, las qualas ein las
suandontas.

Elecziun da dus dumbravuschs. Sco tals vegnan proponi ed eligi ils signurs Battesta
Soliva e Placi Jacomet, presents ein 33 commembers.

Rapport da quens entras signur cassier Lucas Cavegn-Pally. La bilanza ei la suandonta:

Intradas 5674.44 frs.
Expensas 5599.98 frs.
Surpli entradas 74.96 frs.



Ei vegn surdau il plaid als revisurs da quen per ils quals signur gerau Venzin dat in
detagliau rapport. El constatescha ch'els seigien i atras ils quens detagliadamein e cun
peda ed anflau quels menai fetg exact e bein. Tras tscharna vegnan ils quens approbai
cun exprimer al cassier in grond engraziament ed el medem temps prender all’entira
suprastonza la responsabladad.

Signur president dat in detagliau rapport sur dil curriu e passau digl onn vargau e
prelegia il budget per 1936. Tal vegn approbaus dalla radunonza.

Elecziuns dalla suprastonza per il bienni 1936 - 1938:

President signur Christian Berther, actuar signur Vigeli Monn-Decurtins; cassier signur
scolast Anton Hendry, assessurs ils signurs Hans Giachen Decurtins e Battesta Soliva.
Sco revisurs da quen ein eligi: signur gerau Venzin e signur directur Gion Antoni Monn.
Sut varia ei aunc vegniu discussionau duas damondas. La reclama collectiva ei general
giavisch da buca far pli. Denton vegn tschentau si las suandontas normas. Hotels pagan
dacheudenvi 2 frs. per letg, pensiuns 1.50 frs. e privats 1 fr. per letg.

Davart il regulativ dall’'uniun da traffic vegnan entgins commembers cun la pretensiun
ch'els paghien mo 15 raps taxa da cura, malgrad che stat scret sil regulativ 20 raps taxa
da cura. Ei vegn schau sura a signur president da rugalar giu quei cun quels tals, u che
tuts pagan 15 ni era tuts 20 raps.

Per fei dil sura attesta

Gamboni Giachen Giusep, actuar

1936

Il signur president communichescha als commembers dalla suprastonza ch'el hagi
anflau ussa in cassier adattau per 1'uniun da traffic, numnadamein signur scolast Anton
Hendry. El seigi sedeclaraus da surprender quei uffeci per la medema paga sco il cassier
d'avon, pia 50 frs.

Dat signur president sclariment da vart ils prospects da stad. Ei fussi bien da posseder
tals, mo per inaga stoppi ins desister da far si novs, schi ditg sco quels digl unviern
seigien aunc da pagar.

Dat signur president in rapport sur dils quens dalla scola da skis. Quella ha luvrau igl
unviern vargau fetg bein. Il recav netto ha tunschiu da pagar il deficit digl onn avon ed
igl ei aunc restau circa 100 frs. (121.20)

L'uniun da traffic sto puspei haver in che scua las vias duront la stad. Ins va d'accord da
turnar a surdar quei paun a signur Martin Decrusch. Il far giu cun el pervia dalla paga
ect. vegn surdau al signur president.

Differentas vias ston puspei vegnir signadas. Quella lavur vegn surdada al signur cassier
ed a Tumaisch Berther, cuschinier, Cruna.

Sin giavisch da signur Decurtins ei la suprastonza dall'uniun da traffic seradunada
ensemen cun la suprastonza dil club da skiturs quei di el Hotel Alpsu. Signur Decurtins
di cheu, ch'el e signur Lucas Berther hagien aunc buca saviu secunvegnir, tgi prender
sco instructer dalla scola da skis per il proxim unviern. El seigi per Hans Zogg, Lucas per
Pacholski ed el vegli ussa era udir, per tgi las sura uniuns seigien, essend ch'el manegia
che quellas astgien era dir lur pareri en quella damonda. Suenter haver discussiunau
quella caussa, ein tuts stai per Zogg. Avon che dar en denton alla regenza per ina
concessiun per quel, vul ins denton aunc far enconuschent quei a signur Lucas Berther
ed ins surdat il scriver a lez al cassier dall'uniun da traffic.

Per quei di ei la suprastonza dall'uniun da traffic ensemen cun ils possessurs dallas duas
pensiuns puspei radunai sin giavisch da signur Hans Giachen Decurtins en il Hotel



Alpsu. Signur Decurtins fa cheu enconuschent ch'el hagi ussa era dau plaid a signur
Lucas Berther da prender sco instructer signur Pacholski. Mo el seigi intenziunaus da
tschentar las suandontas cundiziuns ariguard la cumissiun dalla scola da skis ed el vegli
tedlar era nos meinis da vart quellas cundiziuns.

En la cumissiun dalla scola da skis dueigi mintga hotel eleger in representant, il tierz
dueigi esser in u I'auter possessur dallas duas pensiuns u in commember dalla
suprastonza dall'uniun da traffic. Tochen ussa fuvi la Cruna representada cun dus
commembers, Alpsu mo cun in ed el anfli quei buca per gest.

Il contract cun signur Pacholski duei vegnir suttascrets da quella nova cumissiun. La
nova cumissiun duei era eleger ils scolasts da skis. Scadin ha anflau quellas condiziuns
per giustificadas e scolast Hendry ei puspei vegnius incompensaus da scriver a signur
Lucas Berther.

Il cassier e vicepresident, scolast Hendry, arva la radunonza beneventond ils
commembers dalla suprastonza. El dat part ch’el hagi per inaga surpriu sin giavisch da
signur Cristian Berther, president dalla uniun ch’ei dapi il zercladur malsauns a Tavau,
era tut la correspondenza dall’'uniun. Ils commembers dalla suprastonza ein tuts
cuntents cun quei. Plinavon prelegia il vicepresident era ina brev da signur Cristian
Berther, en la quala lez deplorescha da buca saver vegnir a casa il december sco sperau,
mobein da stuer continuar cun sia cura aunc per enzacons meins, ed el surdat la
cumpetenza per tutta correspondenza el vicepresident.

Dat il vicepresident sco cassier era rapport sur ils quens, tenor il qual I'uniun ha giu per
igl onn 1936 in’entrada da 5003.52 frs. ed expensa da 4951.39 frs., quei fa in
avanzament da 52.14 frs. Tier las entradas han las taxas da cura dalla stad muncau fetg.
Visavi igl onn vargau han las taxas da cura purtau en biabein 600 frs. da meins. Per
quella raschun han ils prospects d’'unviern buca saviu vegnir pagai sco ei fuva stau
provediu, aschia ch’ei croda per il niev onn aunc in deivet de 1054.30 1s.

Per la fin damonda il vicepresident aunc schebein ei fussi forsa buca cunvegnent da
vender las lattas e petgas sco era la teila stada fatga si per tener ora il sulegl dil glatsch.
Quellas caussas restien mo sternidas tscheu e leu e vegnien strusch en damonda da
turnar a vegnir duvradas. Ins va d’accord da vender quei uorden, tut aschi bein sco
pusseivel e surlai quei al cassier.

Radunonza generala dils 6 da december 1936 el Hotel Cruna.

Signur vicepresident scolast Anton Hendry arva la radunonza cun in plaid da
beneventaziun el senn dall'uniun e prelegia la gliesta da tractandas per la hodierna
reuniun.

Fa Signur vicepresident appel tenor gliesta da commembers e constatescha ina
preschientscha da biabein la mesadad.

Vegn prelegiu il protocol dalla davosa radunonza generala, il qual vegn approbaus cun
las duas sunadontas remarcas:

1. Signur deputau Felici Monn remarca, che tenor il regulativ per I'uniun da traffic e
cura approbaus dalla vischnaunca, astga ins buca quintar en pli che 15 raps per di taxa
da cura dils jasters en casas privatas. Da quei fa signur gerau Decurtins, enconuschent
co ei seigi vegniu alzau sin 20 raps, e quei fuss pia stau mess si per gidar a pagar ils
cuosts digl asfaltar la via, ed el sco era nies signur cassier giavischan d’astgar quintar
cun 20 raps ed aschia van ins d’accord.

2. Remareca signur vicepresident ch’ins havevi buca giu survegniu in cassier tier la
radunonza generala dils 15 da december 1935, mo aber giu schau sura alla suprastonza
d’encurir in e quei ei daventau tras quella.



Dat signur vicepresident sclariment co la scola da skis seigi seconstituida dad uss naven
sut num ,,Skischulverein Sedrun® e nossa suprastonza hagi delegau sco commember en
la suprastonza da quei ,,Verein“ mintgamai nies signur cassier.

Prelegia sgnur cassier ils quens digl onn ora e dat sclariment da tals ils quals
sebaseschan sin la suandonta bilanza:

Entradas 5003.52

Expensas 4951.38

Surpli d’entradas 52.14 frs.

Dat signur vicepresident il plaid als revisurs da quen, per ils quals signur gerau Venzin
constatescha ch’ils quens seigien vegni menai d’in pratic cassier endretg e bein e vegnan
lu approbai tras tscharna cun engraziament al signur cassier cun prender la
responsabladad dalla suprastonza.

Dat signur vicepresident sclariment dil budget tschentaus si dalla suprastonza pigl onn
1937. Cheutier vegnan aunc entgins giavischs dils suandonts signurs.

Signur Teofil Schmed porta il giavisch da metter silmeins in baun en Sumsassi. Signur
gerau Venzin porta il giavisch da metter neu ina glisch amiez il vitg Rueras. Signur
scolast Venzin cusseglia da metter aunc ina glisch en mintga vischinadi.

Cun quei van ins d’accord, sche las finanzas lubeschan ed il budget vegn approbaus dalla
radunonza.

Vegn dau il plaid a signur scolast Venzin per schar dar sclariment sur dil quen dig] asfalt
dalla via, ch’ei aunc oz in deivet da 5568.20 frs.; da quei croda via sin privats 2485 frs. e
resta per I'uniun 3083 frs.

Fa Signur Decurtins da saver ch’ei seigi vegniu controllau igl asfalt avon cuort temps dil
signur inschignier ensemen cun nies delegau signur Battesta Soliva ed anflau quel, cun
quintar ina pintga remadura, tut en uorden.

Sut varia pren signur Lucas Berther il plaid cun purtar in salid ed engraziament da siu
frar Cristian Berther.

Plinavon dat signur Lucas Berther giu in meini co occupar meglier il glatsch e quei fuss
cun prender in scolast mo per scursalets e buca pretender dils scolasts da skis d’aunc
puder far quels manevers e quei schar su alla suprastonza dall’'uniun.

Lu giavischa el aunc d’ in e scadin entrar sco commember en quella nova uniun da skis
cun num ,,Skischulverein Sedrun“ giavischond che era nos giuvens prendien part da
quella scola, per pli tard dar buns scolasts da skis.

Per fei dil sura attesta

Monn-Decurtins, actuar

1936

Sclarescha signur vicepresident si a nus la raschun da quella reuniun, la quala secloma,
pervia da metter neu, ni pladir in scolast da scursalets sil glatsch.

Legia signur vicepresident avon a nus ina brev da signur August Kolb da Turitg, che ha
fatg la breigia ed anflau per nus in adattau um sin quei mistregn cun num Max Fiedler e
tal custass a nus mo la spisa e loschi.

Vegn da nus dau giu ils meinis in suenter 'auter e lu summau il suandont conclus, da
per 'emprema ga empruar cun circa 20 dis, sur Nadal e Daniev cun surprender il cuost
da quei um, miez ord cassa dall'uniun e 'autra mesadad ils dus hotels.

Vegn aunc cheu ina damonda da Luis Hendry-Berther e comp. che vulan puspei ereger
ina glisch electrica vid casa da Monn, meister, e giavischan ina bonificaziun dall'uniun
da traffic e quei vegn exaudiu als sura cun dar 10 frs., aber mo quella ga.

Vegn lu aunc proponiu da signur Hans Decurtins da tarmetter la damonda da vuler
dumandar e stimular da daventar commembers da nossa uniun da trafic e cura



suandontas corporaziuns e vischins che han indirect profit entras tala, sco per exempel
alla vischnaunca, alla corporaziun electrica, a signur Maurus Berther etc.

1937
Signur cassier sco vicepresident, scolast Toni Hendry, arva la radunonza, cun far in

cordial beinvegni en num dalla suprastonza a nies activ signur president Cristian
Berther, bein serevegnius da sia malsogna e returnaus en nies miez.

Dat signur cassier sclariment dil quen current digl unviern per ina survesta a signur
president duront sia absenza sco era a nus che munta cun in surpli d’entradas da 770
frs. digl unviern ch’igl onn vargau, ordvart buna sesiun. Mo ei ha lu dau novas expensas,
aschia ch’il budget va si sco stipulau.

Legia signur cassier, sco vicepresident avon entginas correspondenzas cun la direcziun
dalla viafier Furca ariguard il stabilir igl urari da stad. Quellas damondas vegnan
schadas sura a signur president da contrahar vinavon. Silsuenter dat signur president
anavos il presidi dalla radunonza e dallas fatschentas da nossa uniun a signur activ
president Cristian Berther. Quel fa in cumpliment ed ei cuntents cun la direcziun dil
menaschi duront sia absenza.

Tschenta signur president avon co stabilir las taxas da cura per la stad, duront la sesiun
e denter las sesiuns da stad ed unviern. Cheu vegn ins perina aschia. Ils quater meins
sesiun da stad quintar cun 30 raps per notg dils hosps els dus hotels e dils hosps en las
pensiuns e casas privatas 20 raps per notg e denter las sesiuns, era pils dus hotels mo 20
raps per notg.

Porta signur president avon co segidar cun arver la via ,Landstross® sul Cuolm, Alpsu.
Mo quei vegn manegiau da schar esser per uonn, muort la gronda nevada e schiglioc
aunc scart da daners e perquei schar sura a I’aura, a Niessegner.

Menziunescha signur president ch’ins stoppi puspei mirar per in schubregiavias e
procurar per in local da metter giudamaun igl uorden d’uders etc. da nossa uniun e quei
tut vegn schau sura a signur president.

Vegn proponiu da metter in baun en Sumsassi sco stau concludiu. Dapli il clauder
giutier la caglia da Mira, vegn manegiau da forsa empruar da schar esser, mo aber
tschentar ina geina si per la via.

Vegn discussionau schebein ins vegli buca schar far prospects da stad da nossa vallada,
sco reclama, mo damai che nossa cassa ei onz fleivla, sche vegn ei concludiu da metter
mo ella reclama collectiva e dar per quella 80-100 frs. ord cassa, maximum 100 frs.
uonn, giavischond ch’ei vegni tschentau en il num Sedrun cun bustabs gronds.

Il signur president beneventa ils commembers dalla suprastonza ch’ein tuts presents,
priu ora igl actuar ch’ei malsauns, per la quala raschun il cassier vegn incumbensaus cul
scriver il protocol.

Ins vul far reclama en differentas gasettas per la sesiun d’'unviern e I'uniun da traffic va
d’accord da surprender circa 300 frs. dils cuosts.

Signur Lucas Berther a Rapperswill ha schau far ina partida maletgs da reclama, ils
cuosts dils quals che muntan sin circa 70 frs., I'uniun da traffic va mademamein
d’accord da surprender.

Vegn ins perina da puspei metter neu il glatsch e pagar per quel a signur Hans Decurtins
in tscheins da 180 frs. Per haver musica vegn ei concludiu da metter neu sin agen quen
in schinumnau ,,Lautsprecher®. Plinavon van ins era d’accord da schar vegnir per in
temps in scolast per il glatsch.

Il survetsch da telefon entochen las nov duei era uonn vegnir en damonda e per suenter
ei posttenent Lucas Cavegn da bonificar cun 9o frs.

Las taxas da cura dueien restar las medemas per la sesiun d’unviern, pia 40 raps per ils
hotels, 25 raps per las pensiuns e 20 raps per ils privats.



Essend ch’igl ei necessari da metter pli biars bauns a Valtgeva, concluda ins da schar far
quater novs.

Dat signur president sclariment sur dalla reclama per la sesiun d’'unviern, ch’ei vegnida
fatga sco stau concludiu tras gasettas e placats e lu aunc cun schar tschentar ora ina
finiastra che tila I’attenziun aschibein, aber tut quei cuosta dapli che quei ch’era calculau
da dar ord cassa dall’uniun.

Suenter ponderaziun dils sura commembers vegn ei pia dau per quella gronda reclama
392.75 frs. plus la mesadad dallas spesas da portos e scriver en da quella reclama. Era la
reclama da I'aura vegn cuntinuada.

Per il ,Lautsprecher” eis ei vegniu procurau e tal ei ussa cheu e funcziunescha bein. Sco
scolast da scursalets ei signur Klay Langenthal pladius per circa dus meins. Quel cuosta
50 frs. per meins e da quei surpren I'uniun 3/5 e Hotel Kruna 2/5, il cuost e loschi dat
Hotel Oberalp.

Radunonza generala dils 17 da december 1937 el Hotel Alpsura.

Beneventa signur president Cristian Berther ils stimai, premurai commembers tier la
hodierna radunonza generala per dar sclariment e satisfacziun sur dil curriu e passau
digl onn ora entras nossa suprastonza dall’'uniun da traffic e cura Sedrun. Presents ein
30 commembers.

Legia signur actuar il protocol dalla davosa radunonza generala, il qual vegn da quella
approbaus unanimamein.

Porta signur president in engraziament al vicepresident scolast Toni Hendry che hagi
duront sia absenza dirigiu oreifer il menaschi da questa uniun. Lu constatescha signur
president ch’ei seigi fatg tochen oz ina fetg gronda reclama per la sesiun d’'unviern en
gasettas, placats e cun tschentar ora en finiastras, ch’ei segi ad interim forzsa sufficient
ed ussa cunvegn ei da far empau pli bia reclama era per la sesiun da stad

Prelegia signur cassier ils quens pigl onn ora, che han ina

entrada da 5812.09

ed ina expensa da 5096.25

e resta in surpli d’entradas da 712.84 frs.

Lu vegn dau il plaid als revisurs da quen, ils quals constateschen ch’il quen seigi vegnius
menaus exact e bein ed els recamondien 'approbaziun da quel. Unanimamein vegn il
quen approbaus cun surprender la responsabladad.

Surdat signur president il plaid al signur cassier per leger avon il budget per 1938 il qual
semuossa in pulit avanzament e vegn aschia approbaus.

Vegn remess ils uffecis. Il signur president ed tuts in suenter ’auter dattan anavos lur
uffeci cun engraziament per la confidonza demussada dalla radunonza dalla uniun, per
schar suandar ina nova elecziun per 1938-39.

Las elecziuns crodan las suandontas:

sco president Cristian Berther

sco cassier Gion Antoni Hendry

sco actuar Vigeli Monn-Decurtins

ed ils dus assessurs gerau Hans Decurtins e Battesta Soliva-Cavegn.

Sco revisurs ils dus veders, gerau Gion Antoni Venzin e ,,Consumvervalter Gion Antoni
Monn.

Sut varia propona signur president ch’ei vegni descussionau co mantener en uorden la
via dalla staziun e propona che signur gerau Deflorin, ch’ei grad cheu presents, detti
inaga sclariment, tgei la vischnaunca presti per quella via. El fa valer che tala via vegni
mantenida entras lavur cumina passabla e carrabla da tut temps, mo per haver il dretg
uorden fuss ei da ver in premurau survigilader per quella via e sco tal vegn signur
Battesta Soliva-Cavegn proponius ed eligius.



Signur Battesta Soliva surpren quella missiun cun cussegliar da metter neu ina
sbahnschletta® pintga per mantener ina via endretg pigl unviern e quei vegn concludiu
cun grad schar sura ad el co ereger e procurar tala.

Plinavon vegn sediscussionau sur dil lavar la via d’asfalt e vegn da quei pliras
reclamaziuns, ch’ei vegni fatg donn allas vias lateralas cun schar ira memia bia aua per
lavar. Ei duessi vegnir scuau meglier avon che lavar.

Cun quella caschun vegn ei era giavischau ch’ins duessi buca far il parc per autos sin
plaz Cadruvi, sonder sentelgir denter ils coninteressents tier in auter plaz.

Sco final tila signur president en discussiun sur dalla viafier Furca ch’ei ussa en gronda
discussiun sur da siu deficit e fa quitar ch’ella possi buca cursar pli, sch’ei vegni buca
gidau vinavon da tuts coninteressents. Ord plirs discuors croda il pli da meinis d’esser
silmeins sil current co ei va cun quei ed igl unanim giavisch fuss ch’ella cursass vinavon.
Per fei dil sura igl actuar

V. Monn-Decurtins

1938

Signur president porta avon ch’el seigi vegnius dumandaus entras la suprastonza
comunala, schebein ins vegli buca da nossa uniun anora puspei gidar cun ina
contribuziun da 300 frs. sco ils dus onns vargai per che la viafier Furca possi cursar
vinavon e quei fuss pigl onn 1938 ed eventualmein 1939. Quella summa da 300 frs. ad
onn vegn tras la suprastonza dall'uniun da traffic Sedrun concedida.

Signur president arva la redunonza e beneventa il niev commember en nossa
suprastonza ella persuna da signur Battesta Soliva-Cavegn. Dapli dat signur president
sclariment a signur Hans Decurtins sur dalla damonda dalla davosa radunonza tier la
quala il sura era per munconza da sanadad buca presents.

Legia signur president avon ina damonda da signur Kley, scolast dil glatsch, che less
bugen schar bonificar 'uniun da traffic pil viadi cun 54 frs., mo ord pign recav dalla
frequenza dil glatsch, vegn dau al sura, sco bunamanna 20 frs. ord cassa dall'uniun.
Presenta signur president ina recumandaziun da prospects da stad dalla firma
Manatschal, Cuera, sco musters. Cheu vegn sediscussionau sur tala caussa e giavischau
da far vegnir si el per meglier s’orientar co tschentar giu tals e lu vegnin a prender
10'000 tocs prospects da stad dalla vallada, cun empruar da marcadar cun el co pagar
els.

Vegn proponiu da dacheudenvi motivar il signur inschgnier Pajarola da schubergiar las
vias tras il vitg Sedrun duront il temps da sesiun d'unviern.

Porta signur Hans Decurtins las moziuns ch’in duessi stimular la direcziun dalla viafier
da metter neu in ,,Schnelzug“ tochen Sedrun, silmeins mintgamai la sonda ed era dar en
al departament militar da vegnir cheu cun militar inaga ad onn.

Dat signur president sclariment ch’el hagi, cun caschun da siu viadi, tschintschau cun
signurs Manatschal a Cuera, pervia dils prospects e tschentau ensemen cun el ils
maletgs da quel, che secrodi fetg bein ed ussa fuss ei aunc da s’orientar sur dil text da
quel ed en cons lungatgs schr far ils prospects. Ei vegn manegiau da schar far en treis
lungatgs, tudestg, franzos ed engles, pertgei el moviment dad ussa stopp’ins plitost far
reclama en Frontscha, Belgia e Hollandia. Plinavon giavischa signur Manatschal, muort
la gronda lavur che quei detti, che nus prendeien 15'000 prospects enstagl mo 10'000,
sco stau concludiu e quels custassen circa 960 frs.

La suprastonza concluda da prender tons, cun pagar quels cun 500 frs. il settember
1938 ed il rest en duas ulivas ratas, ina il mars 1939 e 'autra il settember 1939.

Il schubergiar la via asfaltada vegn puspei surdau a signur Decrusch. Las geinas dalla
seiv tier la caglia da Mira vegn manegiau da vender.



Dat signur president rapport ch’ils prospects da stad seigien vegni reparti ella centrala
da prospects, mo hagien per uonn buca giu bia success.

Igl uorden d’uders e dil glatsch ch’audan alla uniun, haiel mess giudamaun en tschaler
da casa caplon e sco tscheins per diever dil tschaler seigi vegniu fatg giu cun signur
caplon 15 frs. ad onn.

Metta signur president avon tgei e co far reclama per la sesiun d'unviern. Cheu croda il
meini da far la reclama collectiva en gasettas per circa 1200 frs. e pagar quels cun
quintar 3 frs, per letgs dils hotels e pensiuns. Pia pagan hotels e pensiuns circa 400 frs.,
I'uniun 400 frs. e la Scola da skis 400 frs.

Vegn tschintschau sur dil glatsch e priu per tscheins il plaz dil glatsch da signur Hans
Decurtins per 180 frs. e surdar il metter neu quel a signur Bruno Hendry per ina paga
fixa da 450 frs.

Sco scolast da scursalets ei puspei s’annunziau il medem signur Klay, il tal pretenda sco
paga, I'indemnisaziun da viadi, cuost e loschi e la taxa da dar uras. Vegn aber concludiu
da dar al sura mo ina paga fixa da 200 frs. per dus meins e la taxa da dar uras.

Las taxas da cura vegn schau las medemas sco vidavon, per hotels 40 raps, pensiuns 25
raps e privats 20 raps per notg.

Igl arver la via sin la staziun surpren sco onn signur Battesta Soliva.

Arva signur president la radunonza cun beneventar signur Alig, scolast dalla scola da
skis, il qual dat rapport sur dalla reclama entras siu viadi e dat pli detagliau sclariment
nua e co ins duessi far reclama.

Muossa signur president avon skizzas ed inserats per la reclama d’unviern e silsuenter
vegn la radunonza serrada.

Signur president cloma tier in cordial beinvegni tier la hodierna sesiun e rapportescha
da sia lavur dil davos temps.

a) El hagi repartiu e tarmess ora prospects aschi lunsch sco pudiu tonscher, tenor
entruidament e meini da signur Alig.

b) Signur Bruno Hendry hagi puspei surpriu il far il glatsch, mo ha oz aunc negina
tschera da dar neiv.

c¢) Signur Klay hagi era dau risposta ch’el vegni a surprender la scola da scursalets sil
glatsch sco vein concludiu da dar ad el.

Metta signur president en discussiun co megliurar entuorn il glatsch cun illuminar pli
fetg ni forsa metter neu ina suschna per saver midar calzers sil schetg e pervia dalla
musica, ,,Lautsprecher®, ch’era quels onns fermaus vid il fonograf da signur Hans
Decurtins. Mo cun caschun da quella damonda, di e manegia signur Hans Decurtins
ch’el sappi buca schar fermar dacheudenvi vid siu fonograf, pertgei quei spossi tal ed el
hagi aschia mo reparaturas, mo damai ch’ei va buca bein da seranschar autrusia, sche
vegn supplicau ch’el fetschi vinavon la musica dil glatsch cun indemnisar enzatgei
persuenter ad el.

Legia signur president avon ina brev d’in signur che va entuorn e fa propaganda per
loghens da cura e vul era vegnir cheu a Sedrun per circa dudisch dis. Ord quest motiv
vul tal pagar mo 5 frs. a di pensiun ed il rest stoppi 'uniun surprender e cun quei van ins
d’accord. Ina ga empruar tgei in tal um po contonscher per nies liug da cura.

Vegn tschentau si las tractandas per la radunonza generala, tschentau giu il butget per
1939 cun metter vitier in per moziuns.

a) Il gidar a far ni slargar la via tras igl uaul, naven dalla val Bugnei che meina sil Bostg,
sco megliurament da vias.



b) Ina bonificaziun da menaschi alla suprastonza da nossa uniun da traffic e cura da 150
frs. che vegnan reparti sco suonda: President 770 frs.; cassier 70 frs.; actuar 10 frs.
Questas damondas vegnan dalla suprastonza approbadas.

Radunonza generala dils 17 da december 1938 el Hotel Cruna

Beneventa signur president ils commembers giavischond als presents ina emperneivla
discussiun tier nossa radunonza generala. Dapli fussi cheu da remarcar in giavisch e
quel fuss ch’ils commembers prendessen pli stedi part alla radunonza generala.

Lu vegn ei entschiet sco suonda cun las tractandas dalla hodierna reuniun.

Vegn prelegiu il protocol dalla radunonza digl onn vargau, il qual vegn unanimamein
approbaus.

Sinquei dat signur president in detagliau sclariment tgei e co ei vegniu manischau igl
onn ora davart dalla suprastonza dalla uniun da traffic e cura Sedrun e sch’ei seigi
muncau ni vegniu negligiu, sche vegnien talas caussas cumpletadas sigl avegnir,
gaivischond ch’ils affitaders da casas privatas seigien pli exacts cun pagar en lur
contribuziuns.

Dat signur cassier in detiagliau rapport dils quens digl onn ora, ils quals semuossan cun
ina biala bilanza.

d’ina entrada da 6416.49

d’ina expensa da 4815.95

e resta in surpli d’entradas da 1600.54 frs.

Lu vegn surdau il plaid als revisurs da quen. signur menader dil consum, Gion Antoni
Monn, rapportescha ch’ils quens seigien vegni menai exact ed endretg, aschi ch’ei seigi
buca da metter vitier ni prender naven zatgei, ed astgien proponer d’approbar. Pia
vegnan ils quens approbai unanimamein cun prender la responsabladad all’entira
suprastonza.

Vegn prelegiu il budget per 1939 il qual secloma cun ina entrada da 6050.54 frs e cun
ina expensa dea 5630 frs.; aschia in avanzament da 430.54 frs.

Signur cassier sclarescha giu ualti pulit il prender en e dar ora pigl avegnir e propona
alla radunonza ina midada dils 9o frs. ch’ins dat tochen cheu annualmein alla centrala
da prospects, da dar quels 70 frs. all president e lez lu tarmetter sez ora a mintga biro il
prospect ed annunzias e 10 frs. agl actuar per scriver ils protocols.

Varia:

Sut varia vegn da Gion Antoni Monn, menader dil consum, menziunau da tener meglier
en uorden la via tras il vitg Sedrun, era igl atun cu ei seigi buca bien da lavar, pervia dil
schelar si igl asfalt, sche silmeins scuar era quei temps. Sinquei vegn da pliras varts
manegiau da purtar in plogn als vischins da Sedrun, che sch’ei fussi buca pusseivel da
midar quei vegl modus d’ira cun las muntaneras da cauras e vaccas da casa sin la via digl
asfalt tras il vitg Sedrun, per aschia haver ina biala via, schubra da buatscha e carlognas.
Plinavon vegn da signur Giachen Martin Berther, junior, Camischolas, giavischau ch’ei
duessi era vegnir eregiu ina glisch electrica tars I'uniun da traffic el vitg Camischolas, pli
tard odem il vitg.

Lu vegn da pliras varts reclamau ch’in duessi far megliera controlla cun far pagar las
taxas da cura, aschia ch’ei influenzeschi negin, aschiglioc dueien tallas casas vegnir ord
la gliesta da habitaziuns.

Signur Teofil Schmed, Zarcuns, porta I'idea, ch’ins duessi forsa patertgar da metter neu
in biro da traffic per nossa uniun. Ei fussi biaga d’avantatg.

Sco final fa signur president enconaschent alla radunonza il niev eligiu scolast da scola
da skis Sedrun, ella persuna da signur Alig, burgheis Grischun, cheu presents,
giavischond ad el in bien unviern cheu tier nus e buna prosperaziun cun la scola da skis
da Sedrun en buna harmonia culs vischins, siara signur president la radunonza
giavischond a tuts ina buna notg.



Per fei dil sura
Actuar Vigeli Monn-Decurtins

1939
Vegn surdau il plaid a signur cassier per dar in cuort sclariment sur dils quens, che

tegnan ina ualti uliva balanza denter entradas ed expensas.

Vegn sediscussionau sur dil prospect da vallada e ponderar tgei remaduras far vid quel.
Cheu vegn anflau ch’il maletg seigi qualificaus ed aschia vegn ei fatg ina pintga
remadura vid il text.

Vegn quintau da schar far 30'000 tocs e quei en ils suandonts lungatgs, miez en tudestg
e 'autra mesadad en franzos ed engles.

Vegn mirau atras las gliestas da reclama collectiva e manegiau da prender part da quella
cun ina contribuziun da 200 frs.

Vegn mirau atras la gliesta da habitaziuns privatas e manegiau da far ina midada cun
quella, cun tschentar si e parter en autruisa ed encurir da trer tier tut tgi che ha talas.

Metta el avon ch’el hagi dumandau si signur Miiller pervia dils cuosts da stampar ils
30'000 prospects da vallada e quel damondi per quella lavur 6.2 raps il toc e quei
semegli ad el onz bia, sin la lavur ch’ins ha dau alla fatschenta Miiller tochen dacheu.
Plinavon hagi el dumandau si la fatschenta Mayer, la quala s’offereschi da far tala lavur
per 5.2 raps, eventual 5 raps il toc. Cheu manegia signur Decurtins ch’ins duessi aunc
dumandar si la fatschenta Gammeter S.Murezi, tgei quella stoppi ver. Lu maneg’ins
unanimamein da schar far 17'000 en lungatg tudestg, 8000 en engles e 5000 en franzos.
Presenta signur president ina copia, co tschentar ora la nova gliesta da habitaziuns cun
tschentar denter en maletgs per reclama dallas fatschentas en vischnaunca.

Il schubergiar las vias vegn surschau a signur president da contrahar cun Martin
Decrusch per ina paga fixa da 250 frs. e quei dils 27 da matg tochen ils 15 da settember
1939.

Il marcar las vias vegn surschau a signur president Cristian ed a cassier Toni.

Las taxas restan las medemas sco onn, pia per hotels 30 raps per hosp per notg e
pensiuns e privats 20 raps e denter las sesiuns era pils hotels 20 raps.

Per caschun, che tuts ils commembers dalla suprastonza ein grad cheu relaschai
momentan ord survetsch militar, ordinescha nies signur president Cristian la radunonza
da questa sera per purtar avon las suandontas tractandas.

El lai saver che las gliestas da habitaziuns ed entgins inserats e metter bauns etc., seigi
stau las expensas principalas per la sesiun da stad, avon la mobilisaziun.

Metta signur president avon, schebein in vegli far las cartas da vallada en connexiun cun
Mustér e Medel. Cheu crodan ils meinis da semetter en connexiun cun tals, mo far aber
il text mintgin per sesez.

Lai signur president saver ch’el hagi fatg entginas damondas tier certs signurs
divisiunaris per survegnir cheu militar.

Tschenta signur president la damonda schebein ins vegli tener aviert la sesiun d’'unviern
en quei temps trubistgau d’uiara ni buc. Cheu vegn maniau che loghens da cura pli pigns
sco tier nus possien aunc survegnir era uonn empau curants e perquei far enzatgei
propaganda, cun ughegiar ina expensa da 5 — 600 frs. e surprender miez per in, uniun e
scola da skis.

Sura propaganda far cun tarmetter ora ils prospects dallas casas, sils biros ed a privats
ed el meins december ina ga ad jamna schar clamar sil radio, che Sedrun hagi aviert la
sesiun.

Il glatsch eventualmein buca metter neu e lu tschentar las taxas per uonn sin 25 raps,
enstagl 40 raps, sco ei vegneva quintau 15 raps da quels pil glatsch.



Il signur president arva la radunonza da questa sera e beneventa la suprastonza tier
I'usitada radunonza dalla suprastonza ch’auda mintgamai avon la radunonza generala
per preparaziun tier tala.

Presenta signur president avon ils prospects da vallada per la sesiun d'unviern che
vegnan tarmess ora per reclama sils biros da sport e postas. Dapi vegn ei tarmes ora il
rapport dall’aura ed aunc schau clamar per radio, che Sedrun tegni aviert per la sesiun
d’unviern.

Vegn dil signur cassier dau sclariment che uonn seigi curdau la davosa quota per pagar
giu quei digl asfalt.

Vegn tschentau si il budget per 1949, il qual sa en quei temps d’uiara esser forsa fetg
differents ed aschia vegn ei priu sco expensas cun fleivel 2000 frs. e sco entradas
tschentau mo ina gronda enzenna da damonda con.

Vegn sediscussiunau sur dallas elecziuns che han da suandar pils proxims dus onns.

Sut varia porta signur Decurtins avon in meini che sch’ei vegni damondas per ina casa ni
lautra, duessen talas vegnir dadas giu direct al patrun dalla casa, per schar corrispunder
sez cun las damondas e quei era per casas privatas. Sin quei vegn ei sediscussiunau
empau sur da tala caussa e ponderau e maniau da forsa metter neu cheu a Sedrun in
biro da traffic cun purtar avon tier la radunonza generala.

Radunonza generala dils 16 da december 39 el Hotel Alpsura

Cun clamar tier in cordial beinvegni als cheu presents arva signur president Cristian
Berther la radunonza d’oz.

Vegn legiu avon il protocol dalla davosa radunonza generala dils 17 da december 1938, il
qual vegn unanimamein approbaus. Cheutier dat signur president aunc in clar ed
entelgeivel rapport sur dil menaschi dall’'uniun da traffic e cura, tras la suprastonza e
constatescha che nus haveien giu ina buna sesiun d’unviern, mo aber ina meins buna
sesiun per la stad, sco ei maunca plitost tier nus.

Tier quei ei lu aunc rut ora I'uiara, mo era en quei temps difficultus ha nies signur
president fatg bia breigia da survegnir cheu militar ed aschia spitgau giu da far pli bia
expensas cun reclama.

Ussa aber vegn puspei fatg reclama cun tarmetter ora prospects dalla vallada sils biros
da sport e postas per ina expensa da circa 500 frs. che vegn pagada la mesadad
dall’uniun da cura e la mesadad dalla scola da skis Sedrun.

Dapli engrazia signur president als affittaders da habitaziuns e da fatschentas per la
nova bein gartegiada gliesta da habitaziuns a Sedrun ed en special allas fatschentas per
lur text en quella e la contribuziun persuenter.

Vegn prelegiu ils quens digl onn passau che han ina bilanza.

Entradas 8878.65 encunter ina

expensa da 6183.85 che fa in avanzament da

2694.80 frs.

Dapli menziunescha nies signur cassier ch’il cuost restont pigl asfalt seigi ussa pagaus
giu.

Lu vegn ei dau il plaid als revisurs da quen e per tals rapportescha signur gerau Gion
Antoni Venzin ch’els sappien constatar ch’ils quens seigien vegni menai exact e bein
tenor ils documents persentai.

Cun excepziun da certas casas che vulan sesluitar ordlunder da buca pagar ni buca trer
en ils 20 raps per notg dils hosps, sco taxa da cura, vegnan ils quens unanimamein
approbai cun prender la responsabladad a cassier e suprastonza cun revisurs da quen.
Vegn prelegiu il budget per 1940 e quintau cun ina expensa da 1870 frs. encunter ina
entrada da forsa 1000 frs. ni pli tost far ina gronda enzenna da damonda con saver trer
en, il qual vegn era cun tscharna approbau.



Vegn da signur president mess avon alla radunonza schebein ins vegli forsa metter neu
cheu a Sedrun in biro da traffic e quel numnadamein tier Teofil Schmid da Zarcuns, il
qual dat sia declaronza da surprender talas correspundenzas ed aschia vegn quei tras la
radunonza approbau.

Vegn sco obligaziun suenter il bienni da dus onns, surdau ils uffecis dalla suprastonza
els mauns dalla radunonza generala cun engraziament per schar suandar ina nova
elecziun.

Cheu dat ei ina pintga midada, enstagl dil demissiunau actuar vegn eligius signur Teofil
Schmid da Zarcuns ed enstagl dil demissiunau revisur da quen vegn eligiu Vigeli Monn-
Decurtins.

Pia ei ussa eligida la suprastonza pil niev bienni da 1940 — 41.

Sco president: signur Cristian Berther (Cruna)

sco cassier: signur Gion Antoni Hendry (scolast)

sco actuar: signur Teofil Schmid da Zarcuns

ed ils dus assessurs: Hans Decurtins e Gion Battesta Soliva.

Sco revisurs da quen signur Gion Antoni Venzin e Vigeli Monn-Decurtins.

Sut varia metta signur president puspei en discussiun sur dalla caussa che certins
veglien buca pagar la taxa da cura e lu tgei mesiras prender persuenter. Cheu vegn dalla
radunonza garegiau che la suprastonza intervegni suenter exact e bein e pretendi che
mintgin vegni suenter exact e bein sco las statutas pretendan, cass cuntrari dar a mauns
alla dertgira da vischnaunca per incassament da talas.

Suenter daventa ina discussiun sur dil trer neutier militar. In sco I'auter portan ses
votums e la conclusiun da tals ei che las duas suprastonzas, la suprastonza da
vischnaunca e dall'uniun prendien bien contact ina cun I'autra tier damondas da
rabitschar neutier en nossa val e quei cun segidar.

Per fei dil sura attesta

actuar Vigeli Monn-Decurtins

Finida questa mia missiun, segna Vigeli Monn

1940

Damonda da reclama, schebein ins vegli entrar en reclama sin stimular dall’'Uniun da
traffic Sursilvana ed ei vegn lu concludiu da metter 100 entochen 150 frs. a disposiziun.
Da quei surpren I'uniun da cura 100 frs., il rest vegn repartiu sin letgs.

Plinavon vegn discussionau la damonda, schebein ins vegli alzar la taxa da cura ed ei
vegn lu concludiu da schar la taxa sco vidavon cun 25 raps, cun prender risguard sin
placats e muossavias, che ston sin ordinaziun militara vegnir allontanai.

Vegn ei discussionau la damonda, schebin ins vegli cun caschun dall’erecziun dil cabel
che vegn fatgs da Mustér entochen Val Val, metter il telefon ella tegia da skis dil Club da
skis Tujetsch a Milez. Ei vegn concludiu da schar arranschar il telefon, cun trer neutier
per la finanziaziun il militar, la vischnaunca e las uniuns da skis e cura da traffic.

Vegn ei motivau, tgei ch’ins vegli far uonn igl 1. d’'uost. Ei vegn lu secunvegniu, che
musicants e cantadurs, duessen quella sera vegnir a sunar e cantar senza ch’ei vegni
pagau da beiber sco usitau ed ins vegli communicar quei allas uniuns en quei senn.

Ins pudessi quei di era unfrir enzatgei cun caschun dalla gronda fiasta dalla mumma
Helvezia.

1941

Pervia dil donn caschunau a Giachen Giusep Gamboni en siu prau cun caschun
dell’erecziun dil cabel da telefon, vegn schau sura al cassier da rugalar giu ils cuosts,
secunvegnend cun proprietari Gamboni.

Plinavon vegn concludiu ch’il telefon da Milez anora cuosti local, pia en vischnaunca 50



raps.
Ordeifer vegn ei lu quintau dalla posta tenor temps. Il quen vegn mintgamai incassaus
gl’atun dall’'Uniun da cura e traffic Sedrun. Igl importo tratgs en vegn tratgs giu dils
cuosts totals digl uffeci da telefon a Cuera. Il rest vegn lu repartius sin 'Uniun da cura e
traffic e sin I'Uniun dalla scola da skis Sedrun.

Ina ulteriura damonda sereferscha sin ils cuosts da reparatura dil telegraf dall’aura. Ei
vegn concludiu ch’ils cuosts dueigien vegnir surpri dall’'Uniun da cura e traffic. Ei vegn
Iu menziunau d’arranschar novas reclamas en quella scaffa cun allontanar las vedras.
Cun igl importo che seresultass ordlunder, savessen ins lu cuvierer ils cuosts da
reparatura aunc buca cuvretgs.

Sin la radunonza dil ,,Verkehrsverein fiir Graubiinden® a Cuera vegn ei giavischau ch’in
ni I'auter dils signurs hoteliers prendien part da tala.

Midada da prospect. Essend ch’ils prezis da hotels e pensiuns ston vegnir adattai allas
relaziuns dil temps, vegn ei concludiu da schar stampar in’extra fegliet, che dueigi lu
culs novs prezis vegnir culaus en mintga prospect (prospect dil liug).

Ei vegn concludiu unanimamein dad arver il glatsch pigl unviern 1941/42. Als hosps dil
hotel ei la taxa dil glatsch cumprida ella taxa dall’'uniun da cura.

Prezis pil glatsch:

Affons e gasts ch’ein privat pagan 1 fr. per di e 5 frs. per jamna.
Indigens e militer pagan per di 50 raps, per in’jamna 2.50 frs.
Ils prezis de cartas per in meins ein per jasters privat 12 frs.; per indigens e militer 6 frs.

Bonificaziun pil plaz, prau da signur Hans Giachen Decurtins, vegn concludiu da dar
enzatgei secund sco ei va. Per la musica sil glatsch, vegn concludiu da schar sura a Hotel
Oberalp cun bonificar signur Hans Giachen Decurtins cun 50 frs. per plattas
grammafonicas e lavur. Plinavon vegn concludiu da schar stampar 1000 cartas pil
glatsch. Vegn ei concludiu da scriver ora la lavur pil glatsch en libra concurrenza (temps
da lavur treis meins).

Reclama el cudischet ,,Biindnerland® daus ora dall’Uniun da traffic e cura dil Grischun.
Ei vegn concludiu d’inserar en quei cudischet sin moda e maniera digl onn vargau cun
aunc metter en in maletg da nossa val e schar cumparer. Tala reclama cumpara duas ga,
ils 20 da november 1941 ed ils 15 da schaner 1942 e cuosta 160 frs.

Per reclama en gasettas vegn fixau dall’'Uniun da cura e traffic Sedrun ina summa da
200 frs.

Ultra da quei dueigi era aunc I’'Uniun dalla scola da skis Sedrun contribuir leutier.

Viafier: Ein ins aunc buc el clar sch’ella cursescha ni buc.

Prospects: Eis ei vegniu schau far cedels culs prezis pigl unviern 1941/42, ils quals ins sa
cular el prospect d'unviern.

Cartas pil glatsch: Han ins in’offerta da 18 frs. per 1000 tocs, la quala vegn acceptada.
Offertas pil glatsch:

1. Martin Decrusch (sto ir a militar)

2. Josef Schmidt (vegn buca en damonda)

3. Sebastian Monn

4. Nicolaus Albin

Mirar sche Nicolaus vegn, aschiglioc Sebastian Monn. Nicolaus fa in’offerta da 600 frs.
cumpriu en tut.

Radunonza generala dils 14.12.1941
Vegn prelegiu il protocol dalla davosa radunonza generala dils 16.12.1939. La radunonza
generala per 1940 ei buca stada tenida giu.




Signur president Christian Berther dat rapport sur dil glatsch, ch’ei igl onn vargau, pia
igl unviern 1940/41, buca staus aviarts. Quei ha dau caschun a differentas reclamaziuns,
essend ch’il glatsch fuva era menziunaus el prospect d’'unviern.

Per evitar talas malemperneivladads che resultan ordlunder da scriver ora tal e far
reclama persuenter, vegnan ins unanimamein tier la conclusiun d’uonn, pia pigl unviern
1941/42, arver il glatsch, malgrad las difficultads finanzialas.

Plinavon fa signur president Christian Berther era menziun dallas malemperneivladads
ch’ins ha giu, da buca saver vender la carta d’excursiun, suenter la quala ei vegn adina
puspei dumandau, denton selaschi quei ad interim buca midar, sessend la carta
scumandada dil militar q.v.d da Berna anora.

Signur president fa era in fervent appell als commembers dall’'Uniun da traffic, ch’ins
dueigi gest en quels onns setener ensemen pir che mai e buca extrar dall’'uniun ni far
talas smanatschas da buca pagar etc.

Vegn prelegiu ils quens

Entradas 5571.90

Expensas 3521.95

Vegn dau rapport dils revisurs da quen e quei da revisur signur Vigeli Monn-Decurtins.
Il secund revisur signur Gion Antoni Venzin, Rueras, lai perstgisar si’absenza.

Dils revisurs vegn ei recumandau d’acceptar ils quens cun remetter al cassier scarica e
cun engraziar ad el per ils quens menai cun premura ed exactadad.

Budget per 1942

Vegn tschentau si cun

Entradas dea taxas da cura 1600 frs.

Expensas prevedidas 2580 frs.

Pervia dil glatsch fa signur scolast Tumaisch Venzin la remarca, ch’ins duessi era dar
caschun als scolars da scola da far diever dil sport dil glatsch.

Signur Hans Giachen Decurtins, hotelier fa denton attents, ch’ins stuessi haver da
quellas varts la lubientscha davart il cussegl da scola.

Elecziuns dalla suprastonza

Ils commembers dalla suprastonza remettan lur uffecis en mauns dall’'uniun.

Signur president Christian Berther fa lu era la remarca che tut la correspondenza duessi
vegnir en mauns dil president sco entochen dacheu.

Signur Theophil Schmid, al qual la correspondenza seigi surdada, hagi buca adina
liquidau las caussas immediat ed era seigi el sco president buca sil current tgei che cuori
e passi.

Signur Theophil Schmid, seriscuda e di ch’el hagi en scadin cass tarmess
cunscienziusamein ils prospects da mintga casa sco quei ch’ei seigi vegniu dumandau si
ed hagi surtut da quellas varts, sespruau d’esser neutrals, quei che seigi era la caschun
per la quala ins hagi giu surdau ad el la correspondenza e da quellas varts hagi el
absolutamein negins remiers da cunscienzia.

Ei seigi denton ver ch’el hagi tralaschau da liquidar immediat in per caussas da
correspondenza, quei ch’el vegni denton egl avegnir a sespruar da liquidar immediat.

Ei sappi denton era esser endretg ad el, sch’ins surdetschi tut la correspondenza a signur
president Berther.

Sinaquei pren signur hotelier Hans Giachen Decurtins il plaid ed exprima il giavisch che
la correspondenza dueigi danovamein vegnir surdada a Theophil Schmid. Tal dueigi
adina haver contact cun signur Christian Berther, surtut en caussas da pli gronda
impurtonza ed aschia stoppi quella caussa schon marschar endretg.

Suenter quella ualti viva discussiun vegnan ils commembers dalla suprastonza elegi
unanimamein sco suonda:

President: Christian Berther, Cruna

Assessur: Hans Giachen Decurtins, Oberalp



Vicepresident ed actuar: Theophil Schmid, Zarcuns

Cassier: Theophil Schmid, Sedrun

Assessur: Battesta Soliva, Sedrun

Revisurs: Vigeli Monn-Decurtins, Bugnei e Gion Antoni Cavegn, Rueras.

Agl abdicont signur cassier Anton Hendry, scolast, vegn davart dil signur president
Christian Berther, mess giu in engraziament per la buna lavur prestada.

Varia

Signur Hans Giachen Decurtins fa la damonda co ei stetti uonn cun il tren, respectiv cun
la Viafier dalla Furca.

Sinaquei prelegia signur Christian Berther in program, respectiv, ina proposta da signur
inschignier Bernasconi.

Quei urari seigi buca definitivs. Era segi ei buca segir da survegnir in tren che cursescha
regularmein.

Pervia digl urari dalla viafier vegn ei exprimiu il giavisch general, ch’ins duessi en scadin
cass haver in urari che surveschi pigl interess general, quei vul dir ton alla vischnaunca,
sco alla hotellaria.

Sinaquei vegn la radunonza serrada.

Per fei dil sura

attesta igl actuar

Theophil Schmid

1942

Ei vegn concludiu da far la reclama collectiva per 450 frs. Dils provedi 300 frs. dil
budget da reclama dalla stad 1942, participescha I'Uniun da cura Sedrun cun 200 frs.
vid ils cuosts da 450 frs. per ina reclama collectiva dil Grischun.

La reclama el cudischet Grischun vegn concludiu da metter en inaga egl emprem
cudischet dalla stad. Las spesas da 75 frs. surpren I'uniun da cura e traffic Sedrun. Quei
cudischet cumpara da miez zercladur.

Ei vegn unanimamein concludiu da schar esser uonn il glatsch, pia pigl unviern
1942/43, en consideraziun dalla schliata frequenza e muort ils gronds cuosts digl onn
vargau.

Igl onn 1941/42 fuva tala fixada per ils hotels 50 raps (cumpriu la taxa pil glatsch), per
pensiuns 30 raps e per privats 20 raps. Ei seresultescha la discussiun, sch’ins vegli uonn
alzar la taxa da cura. Ins vegn tier la perschuasiun ch’ei seigi buca mo d’alzar la taxa da
cura, mobein ch’ei seigi era da far enzatgei.

Ins concluda:

1. Da far per Valtgeva in per bauns ed ina meisa.

2. Dador il vitg Sedrun dueigi vegnir mess in baun ni vegnir fatg enzatgei per pender si il
resti e quei sil plaz d’exercezi, igl aschinumnau ,,crest dils idiots®.

Appartenend la taxa da cura pigl onn 1942/43 vegn tala fixada sco suonda: hotels 30
cts., pensiuns 20 cts. e privats 20 cts., cun la cundiziun ch’ei vegni menau atras enzatgei
Sco suranumnadu.

Tenor las informaziuns ch’ins ha entochen dacheu, sch’eis ei segir ch’ins survegn per igl
unviern 1942/43 in tren ufficial sur ’Alpsu. Igl urari ei denton aunc buca definitivs. Ei
vegn incaricau il president Christian Berther da far ina damonda a signur Albrecht,
Cuera

Signur president Christian Berther presenta ina skizza dil prospect che dueigi vegnir en
damonda. La foto prevedida pil glatsch vegn unanimamein concludiu da schar naven.
Ina gronda discussiun seresulta ordlunder, che signur Decurtins Hans, fa la pretensiun
che siu hotel, respectiv il num da sia casa dueigi inaga era vegnir mess alla testa dils
texts en il prospect e buca semper mo la Cruna. Suenter ina viva discussiun vegn dau



dretg a signur Hans Giachen Decurtins ed ei vegn priu il conclus, ch’il num dalla casa da
Decurtins stoppi uonn alla testa. Ins dueigi lu mintg’onn midar quei, in onn igl Oberalp
e 'auter onn la Cruna eav.

Concernent il diember dils prospects vegn concludiu da schar far 10 000 tocs. Plinavon
5000 aschuntas. Ils cuosts dil niev prospect vegnan calculai cun circa 700 frs.

La reclama en la vitrina dil biro Kuoni a Turitg. Ei vegn concludiu d’entrar en ina
reclama che cuosta 150 frs. e vegn procurada dalla Uniun da cura grischuna. Quella
reclama vegn fatga el Biro da viadis Kuoni SA a Turitg. Il spazi ei da 33.5/27 cm e cuoza
naven digl 1. da december 1942 entochen ils 31 da mars 1943 e vegni miadada ora 4
gadas. Per quei intent vegn duvrau ina foto. Il negativ metta Theophil Schmid en
disposiziun.

Plinavon vegn priu in conclus tier ina reclama che cuosta 60 frs. per engrondaziuns, las
qualas vegnan exponidas en loghens impurtonts sco Basel, Brugg, Baden, Turitg,
Winterthur, Frauenfeld, Weinfelden, S.Gagl, Lucerna e Zug. Ils negativs metta Theophil
Schmid a disposiziun.

Signur president Christian Berther dat in rapport en num da signur Lucas Berther a
Rapperswil. Quel recamonda ch’ins duessi schar stampar 20 000 tocs e buca mo 10 000
prospects d'unviern, sco stau concludiu sin la radunonza dils 25 d’october 1942. Quei
fagessi in’expensa da 240 frs. dapli. 300 frs. savessien ins pagar pér sigl unviern
1943/44. Ei vegn priu il conclus da pia schar stampar 20 000 tocs.

Reclama el cudischet dall’'Uniun de traffic Grischun. Il president signur Christian
Berther rapporta ch’el seigi sedecidius, en contact cun entgins commembers dalla
suprastonza, da metter in inserat inaga el cudischet Grischun, prezi 75 frs.

Signur president tschenta la damonda, schebein ins vegli ni patratgi da far reclama ellas
gasettas. Sinaquei vegn fatg la proposiziun e priu il conclus d’inserar en las suandontas
gasettas: Neue Ziircher Zeitung circa 135 frs., Basler Nachrichten 99 frs., St. Galler
Tagblatt 80 frs., Il Dovere/Ticino 70 frs., Corriere del Ticino 60 frs. e Luzerner Neueste
Nachrichten 60 frs. Da quei paga I’'Uniun da traffic 250 frs., il rest vegn repartius sin
hotels ed eventualmein la pensiun.

Da signur president Christian Berther vegn dau in rapport che Lucas Berther seigi
semess en contractivas cun la schinumnada ,,.Schweizer Verkehrszentrale“ la quala
engrondescha sezza maletgs ed expona tals. Ei vegn era menziunau ch’ins dueigi
annunziar als sura tuts eveniments dil liug.

Ei vegn concludiu da tschentar si ina circulara e tarmetter sils biros principals e che hagi
igl intent ch’ins fetschi attents leu sin la viafier dall’Alpsura che curseschi uonn cun in
urari ufficial.

Pervia dalla via che meina alla staziun, vegn incaricau Theophil Schmid, actuar, da
tschintschar cun signur gerau Vigeli Beer, ch’el dessi lavur cumina per eventualas lavurs
che ston vegnir fatgas per tener aviert quella via.

Plinavon fa signur president la remarca appartenent ils prezis da pensiun e pauschala
dils hotels e pensiuns.

Ultra dil prezi da pensiun eis ei tier il pauschal da tener en las sequentas taxas:

1. La taxa da cura fixada

2. Scaldament tenor classificaziun

3.10 % per il service

4. Han ins era il dretg da fixar ina taxa per la bagascha naven dils hotels alla staziun.

Ils prezis pauschals han absolutamein buca igl intent ch’ins fetschi en tals ina reducziun.

Dat signur president Christian Berther in rapport sur dallas taxas dalla Viafier
dall’Alpsu e parta ora als presents ina copia digl urari cun las taxas.



Pervia digl arver la via sin la staziun en cass da bia neiv. Quella caussa vegn
discussionada manedlamein e vegn lu surdau il fatg a signur Battesta Soliva, ch’el dueigi
haver quitau. Tal sedeclara prompts da haver quitau che la via vegni aviarta cun la
cundiziun, che Vigeli Cavegn stetti era a disposiziun cun il cavagl ed il schlittun pign.

Radunonza generala dils 12.12.1942 el hotel Oberalp, Sedrun

Signur president Christian Berther arva la radunonza e declara che quella seigi uonn
frequentada aschi miserabel.

Sinquei vegn prelegiu il protocol dalla davosa radunonza generala, il qual vegn
approbaus unanimamein.

Silsuenter dat signur president in rapport, respectiv vegn anavos sin il curriu e passau
dalla Viafier dall’Alpsu. El dilucidescha co la caussa ei ida la stad vargada. Signur
redactur Condrau hagi igl emprem giu ina pintga sesiun a Sedrun, nua che I'Uniun da
cura ed era la suprastonza communala eri envidada. Silsuenter seigi ei lu stau ina
radunonza a Glion. Malgrad quellas radunonzas seigi la caussa aunc buca el clar.

Cun brev dils 20.11.42 hagi el dumandau signur Margera ina risposta definitiva.

Ins survegn la risposta ch’ei detti avonmiezdi in tren facultativ e suentermiezdi in tren
cun urari ufficial.

Lu manegia signur president che nossas breigias seigien buca stadas adumbatten ed ins
hagi tuttina cuntonschiu debia.

Prospect d’'unviern

Vegn ei ughegiau uonn ina gronda expensa, numnadamein circa 600 frs. per in niev
prospect d'unviern. Reclama ultra dil prospect aunc circa 500 frs.

Il glatsch

Muort las schliatas experientschas fatgas gl'unviern vargau, vegn ei concludiu da
desister sin il glatsch pigl unviern da 1942/43. Ins dueigi denton orientar la glieud
surdlunder cun far attents dallas grondas expensas e la pintga frequenza digl onn
vargau etc. etc.

La sesiun digl unviern vargau seigi buca stada cuntenteivla, bia meglier denton quella
dalla stad vargada. Suenter 4 onns seigi quei stau la megliera sesiun da stad.

Prelecziun dils quens

Signur president Christian Berther dat il plaid a signur cassier Theophil Schmid, scolast,
Sedrun, che prelegia ils quens da 1942 sco suonda:

Bilanza da 1942

Entradas 3593.68 frs.

Expensas 2485.70 frs.

Saldo 1107.98 frs.

Facultad per 15.12.1942

En cassa 1107.98 frs.

Carnet da spargn 3000 frs.

Cartas d’'unviern 450 frs.

Facultad 1942 4557.98

Facultad 1941 4499.95

1942 carschament 58.03 frs.

Silsuenter engrazia signur president al cassier per il rapport e dat il plaid als revisurs da
quen.

Ils revisurs da quen rapportan ch’els hagien controllau ils quens menai da signur scolast
Theophil Schmid ed anflau tuts menai exact e bein ed els sappien mo recumandar dad
approbar tals cun admetter bien engraziament al signur cassier.

Signur president va vinavon e fa endament, sch’enzatgi hagi aunc reclamaziuns davart
ils quens. Signur Aluis Hendry-Berther fa la damonda nua che las cazzolas dall’'Uniun da
cura e traffic sesanflien tuttas. Sur da quei indichescha cassier Theophil Schmid exact



nua igl ei cazzolas dall'uniun. Ariguard la cazzola, casa da Gion Antoni Monn-Beer,
meister, vegn fatg la damonda, schebin 'Uniun da cura e traffic vegni buca encunter da
pagar quella cazzola. Signur Battesta Soliva manegia ch’ins astgassi vegnir encunter cun
pagar la mesadad da quella cazzola.

Pervia dalla glisch fa era signur Hans Giachen Decurtins ina damonda e motivescha
ch’el hagi adina pagau quella glisch sur sia casa. Cu ei vegni puspei onns normals, sche
duessi 'uniun pagar quella glisch. Ad interim seigi el cuntents da pagar vinavon.

Signur cassier Theophil Schmid fa era attents ch’ins stoppi patertgar da far a Zarcuns
enzatgei en caussa cazzolas. — Silsuenter vegn fatg si la tscharna dad approbar ils quens
e vegnan tals approbai unanimamein.

Varia

Signur president Christian Berther metta avon tgei ch’ins vegli far cun il telefon a Milez.
Ariguard las casas privatas vegn ei mess avon als commembers dall’'uniun co ins savessi
far per plazzar pli raziunalmein las casas.

Ei vegn priu in conclus da far ina circulara avon mintga sesiun per esser orientaus tgei
casas ein libras.

Tals che s’annunzian cun habitaziuns libras, hagien da daventar commembers
dall’'uniun, sch’els ein buca schon.

Ariguard il saver tgi che hagi aunc casas libras, far immediat ina publicaziun.

Plinavon fa signur Aluis Hendry la remarca ariguard il tren dalla Alpsu, ch’ins duessi
dar part alla viafier dall’Alpsu, sch’ins seigi stai cuntents cun igl urari. Plinavon duessien
ins patertgar da far ina aschinumnada ,Haltestelle“ a Dieni/Rueras.

Ei vegn fatg la proposiziun, che signur president dueigi semetter en contact cun Brig per
remetter nies engraziament pils dus trens che dueigien cursar quest unviern sur I’Alpsu.
Signur Vigeli Monn-Decurtins fa attents ch’ins duessi haver empau pli bia quitau dalla
via che va sil Bostg. Era signur Hans Giachen Decurtins manegia ch’ins stuessi far
empau pli bia cun quellas vias che entochen dacheu.

Signur Battesta Soliva fa era attents ch’ins stuessi far enzatgei cun las vias a Sedrun,
essend ch’ei seigi stau uonn, cunzun duront las fiastas, in miserabel uorden. Ordlunder
seresulta gronda discussiun. Ins manegia che era la vischnaunca astgassi esser gideivla
da quellas varts. In um mettessi I'uniun ed in secund um stuessi la vischnaunca pagar.
Davart I'ura da polizia vegn ei proponiu ch’ins duessi mintgamai prolunghir tala la
sonda e las dumengias entochen allas 12 uras.

Plinavon manegian ins era che la ludeivla vischnaunca astgassi daventar commembra
da noss’uniun.

Ariguard igl 1. d’'uost, dat ei era adina difficultads cun procurar per in oratur. Ins
manegia che quei fussi plitost caussa dalla suprastonza communala, respectiv dil
president da vischnaunca. En vesta da quels fatgs vegn concludiu da tschentar alla
ludeivla suprastonza communala las sequentas damondas per tracatment cun caschun
d’ina radunonza da vischnaunca.

1. Dar in um per schubergiar las vias

2. Prolunghir 'ura da polizia la sonda e la dumengia mintgamai entochen allas 12 uras.
3. Schebein la ludeivla vischnaunca lessi buca daventar commembra.

4. Ariguard il far plaid igl 1. d’uost.

Questa caussa vegn suradada a gerau Theophil Schmid per empalar vinavon.

Cun quei ei stau finiu e vegn la radunonza serrada.

Per fei dil sura

Schmid Theophil, Zarcuns

1943
En principi vegn concludiu da far la reclama da stad. Per quei intent stattan a



disposiziun 250 entochen 300 frs. Vegn concludiu d’inserar en las sequentas gasettas:
1.Turitg: Tagesanzeiger e Neue Ziircher Nachrichten 2. S. Gagl: Ostschweiz ni Tagblatt
3. Lucerna: Vaterland 4. Basilea: Basler Nachrichten. Plinavon semetter en contractivas
cun 'Uniun da cura e traffic Sursilvana.

Signur president rapporta ch’el seigi semess en contractivas cun Martin Decrusch
ariguard il schubergiar las vias e che quel fetschi quei aschi favoreivel e bein sco
pusseivel. Cun il lavar e schubergiar eis ei d’entscheiver ils 10.6.1943.

Ariguard ils bauns a Mira manegian ins d’empruar da puspei metter ora tals.

Las taxas vegnan schadas sco vidavon: Pensiuns e privats 20 raps, hotels 30 raps.

Cun quei ei stau finiu e vegn la radunonza serrada.

Signur president dat in rapport sur la reclama dil cudischet Grischun ch’era stada
concludida cun 75 frs.; mo che vegn, essend memia paucas annunzias, buca menada
atras, sco ei seigi vegniu dau part da Cuera. Tenor ina circulara dall’'Uniun da cura e
traffic dil Grischun, vegn fatg attents nus sin ina reclama collectiva, nua ch’il cantun
Grischun fuss partius giu en tschun circuits e per las qualas mintgina survegness ina
carta cun il num dils loghens da cura da quei rayon. Suenter haver studegiau quella
offerta vegn anflau tala per favoreivla e priu il conclus d’entrar en quella offerta. Ils
cuosts che seresultan ordlunder sto 'Uniun da cura e traffic Sedrun surprender.

Sin proposiziun da signur Hans Giachen Decurtins vegn mess avon ch’ins duessi puspei
pigl unviern 1943/44 patertgar dad arver il glatsch. Unanimamein vegn concludiu da
puspei arver il glatsch. Per quei intent vegn la taxa da cura e la taxa dil glatsch fixada sco
suonda: Hotels: taxa da cura 30 raps + 20 raps = 50 raps, pensiuns: 20 raps + 10 raps =
30 raps, affons e hosps privats pagan 1 fr. per di e 5 frs. per jamna. Indigens e militar
pagan 50 raps per di e 2.50 frs. per jamna. Ils prezis per cartas dil glatsch per in meins
ein per jasters privats 12 frs.; per indigens e militar 6 frs. Era vegn concludiu da puspei
far musica pil glatsch. Per quei intent dueigi Hans Giachen Decurtins vegnir
indemnisaus cun 50 frs.

Ei vegn giavischau che Theophil Schmid, actuar, mettessi en telefon en sia stizun. Ad
interim vegn denton surschau la caussa a signur president Christian Berther da semetter
en contractivas cun Alfons Berther, consum, per far leu in’eventuala combinaziun.

Pil glatsch ei vegniu dau en treis offertas: Nicolaus Albin, Sebastian Monn e Placi
Schmid da Placi. Essend l'offerta da Placi Schmid favoreivla e prendend risguard sin il
survetsch militar, vegn concludiu unanimamein da surdar la lavur dil glatsch pigl
unviern 1943/44 a Placi Schmid. Vegn surdau a Christian Berther da far
in’entelgientscha cun quei giuven. Davart il cassier signur Theophil Schmid, Sedrun,
vegn fatg la remarca, ch’ins stuessi metter in um che havessi quitau digl uorden dil
glatsch. Ins surdat la caussa a cassier Theophil Schmid da haver quitau da quei uorden
cun prender si in inventari. Plinavon sedeclara signur Theophil Schmid, Sedrun,
prompts da dar giu per quei intent in local da sia casa nova encunter ina raschuneivla
indemnisaziun per schar metter sut ils objects dil glatsch, sco era il material per lavar las
vias.

Davart la scola da skis ei vegniu concludiu da dar all’'Uniun da cura e traffic Sedrun per
la reclama d’'unviern la summa da 300 frs. Plinavon vegn mess dall’'Uniun da cura e
traffic 200 — 300 frs. ultra per la reclama d’unviern. Ei vegn concludiu d’entrar en
contractivas cun Publizitas e surdar als hoteliers da procurar per la reclama.

Ei vegn concludiu unanimamein da serrar il telefon duront la primavera e stad cun aunc
orientar e semetter en contact cun igl uffeci dil telefon.

Signur cassier Theophil Schmid, Sedrun, fa la remarca ch’ins duessi setener vid il budget
tschentaus si e buca survargar ils tiarms, sco quei ch’ei seigi per exempel fatg uonn.



Radunonza generala dils 8.12.1943 el hotel dalla Cruna, Sedrun

Signur president Christian Berther arva la radunonza e salida ils presents. Silsuenter
prelegia el la gliesta da tractandas. Sco dumbravusch vegn signur Vigeli Cavegn eligius.
Lu surdat signur president il plaid ad actuar Theophil Schmid per prelecziun dil
protocol dalla davosa radunonza generala.

Sut in passus dil protocol fa signur Battesta Soliva la remarca ch’ins stuessi precisar da
tgei Condrau ei setracti, ins stuessi precisar dr. Sep Condrau.

Signur president passa tier il rapport dil curriu e passau. El motivescha ch’ei seigi stau
uonn bunas relaziuns, era denter ils commembers dalla suprastonza. Era sappien nus
esser cuntents cun quest onn. Il prospect d'unviern seigi staus gartegiaus. Era lauda el il
contact e las bunas relaziuns che nus hagien cun la scola da skis. Ins duessi era adina
haver en egl da trer neutier da nossa glieud, sco per exempel per scolasts da skis etc. —
Era la reclama da stad seigi stada buna. Plinavon fa el attents ch’ei seigi da far attents la
glieud, co ei stetti cun las taxas da cura. Ins dueigi dar d’entellir, che tala seigi messa si
dalla ludeivla vischnaunca ed ils hosps stoppien pagar e buca il proprietari. — Ina buna
caussa seigi ch’era igl asfalt seigi puspei vegnius mess en uorden. Plinavon motivescha
el, che nus seigien fetg activs cun nossa reclama ordeifer. Signur Hans Giachen
Decurtins seigi ussa eligius sco president ella Uniun da cura e traffic Sursilvana. Ins
seigi ussa era entraus en contact cun la aschinumnada ,,Oberalpvereinigung®. Per
quellintenziun hagien ins giu ina sesiun da s.Placi a Mustér cun ils signurs dad
Andermatt e Mustér che han era sco nus in interess direct per la caussa dall’Alpsu. Da
nossa vart seigien Hans Giachen Decurtins e Christian Berther delegai en quell'uniun.
La caussa seigi ussa empau s’enterdada muort la mobilisaziun, mo ins vegni a
persequitar ils fatgs da quell’'uniun che seigi d’eminent’impurtonza.

Il glatsch

En nossa davosa sesiun dalla suprastonza haveien nus puspei concludiu dad arver il
glatsch pigl unviern 1943/44 e riscar quella expensa. Il metter neu il glatsch seigi vegniu
surdau a Placi Schmid.

Rendaziun dil quen 1943

Bilanza 1943

Entradas 4649.87 frs.

Expensas 3567.47 frs.

Saldo cassa 1082.40 frs.

Facultad dils 8.12.1943

En cassa 1082.40 frs.

Carnet da spargn 3300 frs.

Cartas d’'unviern 450 frs.

Facultad dils 8.12.1943 4832,40 frs.
Facultada dils 12.12.1942 4557.98 frs.
Carschament 1943 274.42 frs.

Remarcas dil quen

Actuar Theophil Schmid motivescha che la scola da skis contribueschi mintg’onn ina
summa da 200 frs. all'Uniun da cura e traffic. Uonn hagien ins alzau quella contribuziun
sin 300 frs.

Signur Hans Giachen Decurtins fa attents sin il quen dil telefon a Milez, nua che nus
haveien in’expensa da 125 frs. encunter in’entrada da mo circa 14 frs. Quei sappien ins
buca pli tolerar egl avegnir. Ordlunder suonda ina liunga discussiun che vegn aunc
cuntinuada sut varia.



Ei vegn concludiu da schar sura quella caussa alla suprastonza che dueigi semetter en
contact cun la suprastonza da vischnaunca cun far attents, che nus seigien mecessitai da
serrar il telefon duront il temps da stad muort il surdiever e pagar nuot.

Signur cassier Theophil Schmid fa era attents ch’ei seigi vegniu en uonn per taxas da
cura da glieud privata 230 frs. quei che gidi naturalmein era bein nies quen.

Silsuenter vegn surdau il palid als revisurs. Signur Vigeli Monn-Decurtins dat rapport e
recamonda dad acceptar ils quens menai da signur Theophil Schmid, Sedrun, cun
premura ed exactadad. Ei vegn fatg si la tscharna ed ils quens vegnan approbai
unanimamein.

Budget per 1944

El budget vegn motivau ch’ins hagi per saver finanziar las expensas dil glatsch, mess si
ina taxa da sport da 20 raps, quei che appartegn hotels e pensiuns. Pils privats ei quella
taxa cumprida en I’entrada.

Il budget vegn approbaus unanimamein e preveda:

Entradas 2800 frs.

Expensas 2700 frs.

Elecziuns

Tut ils commembers dalla suprastonza remettan lur uffecis, mo vegnan puspei eligi, cun
excepziun da Battesta Soliva, che seretila cun motivar, ch’el fetschi quei ord motiv ch’ins
duessi haver en la suprastonza dall’'Uniun da cura e traffic in um ord ils mistergners.
Malgrad ch’ins piarda nuidis signur Battesta Soliva ord il ravugl dalla suprastonza,
sch’ein ins generalmein era da siu meini. En siu stagl vegn proponiu ed eligiu sco
assessur signur Benedetg Valier, lennari/scrinari, Camischolas.

La suprastonza vegn pia elegida sco suonda: President Christian Berther, hotelier;
actuar Theophil Schmid, Zarcuns e cassier Theophil Schmid, scolast, Sedrun. Assessurs:
Hans Giachen Decurtins, hotelier e Benedetg Valier, Camischolas. Revisurs: Sco revisurs
vegnan proponi ed eligi: Battesta Soliva e Vigeli Monn-Decurtins; sco suppleant: Lucas
Cavegn, postenent, Sedrun

Varia

Sut varia vegnan principalmein treis caussas discussionadas:

1. Telefon Milez (il conclus ei gia prelegius sut remarcas dil quen)

2. Signur scolast Venzin propona ch’ins duessi patertgar tgei far cun il plaz dado il vitg
Sedrun sut sia casa nova. Ordlunder seresulta gronda discussiun, mo in conclus definitiv
vegn buca prius. Vegn maniau da schar sura alla suprastonza tgei ch’ins vegli far cun
quei plaz.

3. Signur president Christian Berther fa attents sil schliet uorden che nus hagien cun
nos affons che fetschien pertut disuordens. El vegn sustenius dalla pli part dils
commembers cumpari. Taccar en quella caussas seigi ualti delicat, denton cun quella
sfarfatga buobanaglia sco nus haveien cheu, stoppi ei tuttina inaga daventar enzatgei. Ei
vegn taccau ils puncts ils pli sensibels che pudessean esser la cuolpa della schliata
educaziun en caussa politessa che maunca a nos affons.

Cun quei ei stau finiu e vegn la radunonza serrada

Per fei dil sura attesta

igl actuar Theophil Schmid, Zarcuns

1944
Tenor budget vegn mess 300 frs. a disposiziun per reclama. Vegn concludiu d’entrar en

la reclama dil cudischet Grischun cun 100 frs.

Oberalpvereinigung. Quella caussa vegn manegiau da schar scher ad interim.

Vegn concludiu da schar far 3000 prospects per la stad cun treis parts. Igl autur vegn
schau sura a signur president Christian Berther.



Telefon a Milez. Vegn concludiu da sclauder cun igl 1. da matg 1944 entochen igl 1. da
december 1944. Signur president vegn cummissiunaus da corrispunder cun igl uffeci da
telefon a Cuera.

Barometter dall’aura dall’'Uniun da cura e traffic. Ei va il meini da trer a nez la reclama
che vegn fatga leu.

Signur president arva la radunonza e dat rapport. El fa menziun che la reclama dalla
stad seigi stada buna, quei ch’ins sappi era concluder ord la buna sesiun che nus havein
giu la stad vargada.

Ei vegn concludiu da far a signur cau-staziun Ackermann da Mustér in schenghetg ord
renconuschientscha per ses merets acquistai entras scriver en las differentas gasettas pil
liug da cura Sedrun.

A cassier Theophil Schmid, scolast, vegn concludiu da dar 10 frs. per il local, magazin da
material.

Pervia dil telefon en bureau da Theophil Schmid vegn priu per notizia da returnar sin
quella questiun.

Telefon a Milez. Vegn schau sura a signur cassier Theophil Schmid da semetter en
contact cun Gamboni Giachen Giusep per mirar sch’el surprendi tala caussa.

Reclama d’'unviern. Vegn concludiu da dar 600 frs. davart 'Uniun da cura e traffic per la
reclama d’unviern

La taxa da cura vegn fixada sco vidavon cun 30 cts. pils hotels e cun 20 cts. per privats e
pensiun.

L’Uniun da cura e traffic pren il conclus da metter en telefon en local stizun tier
Theophil Schmid. Tala uniun paga a Theophil Schmid per quell'intenziun annualmein
30 frs.

Signur cassier Theophil Schmid, Sedrun, motivescha che las finanzas crodien ora bein
uonn. Ei seigi sco el hagi mirau anavos els cudischs, in dils megliers onns ed uonn possi
ei dar in bene da 900 — 1000 frs.

Ins concluda da prender si in inventari da tut il material dall’'Uniun da cura e traffic, sco
ils bauns, il material dil glatsch, maletgs da reclama, cartas geograficas etc.

Ei vegn concludiu da turnar a dumandar si Berna la lubientscha per la carta da turas
suenter la quala ei vegn aunc adina dumandau fetg bia.

Ei vegn priu il conclus da metter neu in um per far uorden cun tschentar bauns, far via
etc. La caussa vegn surschada a signur president Berther Christian.

Ariguard il bulletin dall’aura e relaziun da neiv. Quella caussa vegn incaricau il president
da mirar ch’ei vegni annunziau allas staziuns ed al radio.

Radunonza generala dall’'Uniun da cura e traffic dils 17.12.1944 el Hotel Oberalp,
Sedrun

Signur president Christian Berther arva la radunonza cun giavischar a tut ils presents in
cordial beinvegni. Silsuenter prelegia el il program. Era dat el lu aunc in detagliau
rapport sur dil curriu e passau dil telefon a Milez.

Tier la radunonza generala fuvan cumpari ils commembers dalla suprastonza in
corpore. Plinavon 18 commembers dall’Uniun da cura e traffic.

Rapport dil menaschi

Signur president Christian Berther motivescha che las sesiuns da stad seigien stadas
dapi I'uiara adina meglier. Era seigi il quen curdaus ora uonn stupent, quei che seigi
d’engraziar buc il davos a signur scolast Theophil Schmid, Sedrun, ch’ei cassier
dall’uniun.

President Christian Berther prelegia lu las statutas sco ellas ein vegnidas tschentadas si,
sin iniziativa da Hans Giachen Decurtins igl onn 1927, quei che muossa che nossuniun



exista ussa dapi 17 onns.

Suenter la prelecziun dallas statutas metta el avon alla radunonza schebein ins vegli
forsa midar certs passus da quellas.

Signur Battesta Soliva fa la proposiziun da schar sura allas suprastonza de reveder talas
enteifer in onn per lu purtar sin la radunonza generala da 1945 per prelecziun ed
approbaziun da quellas. Cun quella proposiziun van ins d’accord e surdat la caussa alla
suprastonza.

Prelecziun dils quens

Bilanza dils 17.12.1944

Entradas 5870.35 frs.

Expensas 5213.38 frs.

Saldo cassa 656.97 frs.

Facultad dils 17.12.1944

En cassa 656.97 frs.

Sin carnet da spargn banca cantunala 3921.55 frs.
Sin carnet cassa da spargn 1000 frs.

Cartas da turas 440 frs.

Total 6018.52 frs.

Facultad dils 17.12.1944 6018.52 frs.
Facultad dils 08.12.1943 4832.40
Carschament pro 1944 1186.12 frs.

Il revisur, signur Battesta Soliva, dat rapport e recamonda il quen per approbaziun. Las
expensas dil glatsch secuvierien cun las taxas da sport. Era il telefon a Milez seigi uonn
staus da finanziar. Ei vegn era fatg la remarca, ch’ei resti entras noss’uniun en
vischnaunca la summa da 1030 frs. a nossa glieud.
Ariguard ina damonda da pader Vigeli Berther, concernent il schar far diever ils
students dalla claustra dalla tegia a Milez, vegn schau sura ad actuar Teofil Schmid da
semetter en contact cun pader Vigeli Berther, cun far attents tal, che la tegia da Milez
seigi proprietad da Vigeli Monn-Decurtins.
Budget pro 1945
1. Entradas
1. Contribuziun commembers activs int. 300 frs.
2. Contribuziun commembers activs ext. 350 frs.
3. Contribuziun commembers sin letgs 150 frs.
4. Contribuziun taxas da stad 800 frs.
5. Contribuziun taxas d’'unviern 600 frs.
6. Contribuziun Scola da skis 200 frs.

2400 frs.

. Expensas

Reclama d’unviern 600 frs.

. Reclama da stad 300 frs.

. Prospects da stad 500 frs.

. Vias e bauns 250 frs.

. Contribuziun ad uniuns 50 frs.
. Glisch sin gassa 150 frs.
Telefons, portos etc 200 frs.

. Material de stampa 100 frs.

. Salaris 150 frs.

10. Nunprovediu 100 frs.

2400 frs.
Varia
Sut varia fa signur president attents sin ils cass da paralisa infantila e pelletschas,
manegiond ch’ei seigi forsa buca vegniu fatg il necessari da quellas varts. Suenter liunga
discussiun vegn maniau da buca far memia bia canera da quellas varts.
Plaz caglia a Mira
Ei vegn manegiau ch’ins stuessi vegnir fatg enzatgei per ch’ei mondien buca pil prau.
Depot da material dil Drun
Signur Battesta Soliva fa la remarca ch’ei seigi schliet uorden cul material che vegni
mess el Drun. Ei stuessi vegnir fatg uorden cheu.
Dutg che va tral vitg Sedrun
Era sur digl uorden ch’exista cun quei dutg seresulta discussiun ed in manegia che
quella caussas fussi plitost da discussionar cun caschun d’ina radunonza da vischins dil
vitg Sedrun.
Cun quei ei stau finiu e vegn la radunonza serrada.
Per fei dil sura
Igl actuar Theophil Schmid

1945
Prospect da stad cumbinau cun unviern

Vegn concludiu da schar far in prospect da stad cumbinau cun unviern cun quater parts,
da quels 5000 cun text, 4000 tudestg e 1000 franzos.
Il placat d’unviern vegn surschau a Theophil Schmid da schar far skizzas.

Il president dat rapport ariguard il niev prospect dalla stad, che seigi ussa en squetsch e
vegni a cumparer da cuort.

Ariguard cudischet Biindnerwald vegn concludiu d’entrar, respectiv da separticipar cun
ina reclama da 100 frs.

Reclama d’unviern vargau

Tala seigi aunc buca cuvretga per 300 frs. Vegn concludiu ch’ils dus hotels dettien 1 fr.
per letg per cuvierer tala che fa circa 130 frs., il rest da 170 frs. hagi la cassa dall’'Uniun
da cura e traffic da metter.

Ariguard reclama per la proxima stad da 1945

Vegn concludiu da far tala el senn sco gl’onn vargau cun foto da Sedrun en duas gasettas
principalas da Turitg ed eventual Basilea. Dall’'Uniun da cura e traffic Sedrun stattan
200 frs. a disposiziun. 300 frs. mettan ils hotels. Vegn concludiu da far reclama egl
importo de 500 — 600 rs.

Ariguard las vias

Vegn concludiu da far el senn sco gl’onn vargau cun pladir in um mo per temps per
schubergiar talas.

Vegn concludiu da tschintschar cun signur inschignier Pajarola. Plinavon vegn surdau a
president da tschintschar culs vischins, ariguard igl asfalt sin la punt dil Drun.

Reclama dunviern

Ei vegn concludiu da far reclama per 1000 frs. Da quella ha 'Uniun da cura e traffic da
metter 600 frs. La contribuziun dalla Scola da skis ei 400 frs. Eventuals surplis da 1000
frs. pagan ils hotels (cun excepziun dils prospects). Ariguard tala reclama vegn surdau a
signur Lucas Berther da contrahar a Turitg.

Vegn surschau a signur president da semetter en contractivas cun Rudolf Mosse e schar
far tal ina proposiziun per reclama d’unviern en las gasettas egl importo da 700 frs.



Viafier dalla Furca

Las spesas che signur Lucas Berther ha giu a Berna, cun caschun dallas contractivas
dalla sura viafier, paga I'Uniun da cura e traffic Sedrun. Quellas spesas da dr. Sep
Condrau paga I’'Uniun da cura e traffic Sursilvana.

Ariguard placat d’'unviern

Per la lavur dil placat d’'unviern, fatgs da Theophil Schmid, vegn concludiu da bonificar
enzatgei per sias breigias.

Il glatsch

Quei problem vegn refretgs ad interim.

Carta geografica da turas per la stad

Vegn concludiu da schar sura quella lavur a Theophil Schmid, actuar ed Alfred
Decurtins cun semetter en contractivas cun professer Guglielm Gadola per menar ora
quella lavur.

Igl inserat el cudischet Grischun vegn concludiu da far tal cun in’expensa da circa 80 frs.
Ariguard il tren Sedrun — Mustér vegn surschau ad actuar Theophil Schmid da semetter en
contractivas cun la suprastonza communala per far metter tal allas 8:00 uras avonmiezdi.

Radunonza generala dall’'Uniun da cura e traffic Sedrun dils 16 da december 1945

Presents fuvan ils tschun commembers dalla suprastonza e 20 commembers dall’'uniun

Signur president Christian Berther arva la radunonza cun igl usitau rapport digl onn. Ils onns
d’uiara seigi aunc stau bunas sesiuns e principalmein quellas dalla stad. Era seigi il militar staus
per nus ina buna reclama.

Silsuenter dat el in detagliau rapport sur dil curriu e passau appartenend la viafier dalla Furca
Alpsu. Ad Andermatt seigien tut nossas instanzas stadas representadas stedi. Signur Hans
Giachen Decurtins hagi dau in bien rapport per mantener nos interess. Signur dr. Cottier hagi lu
rapportau ch’ins hagi el senn d’arver la lingia silmeins il temps da sesiun ed ins vegni a
risguardar, quei che seigi pusseivel, ils interess locals.

El decuors dil meins d’uost seigien nus lu puspei vegni avisai da signur dr. Condrau ch’ei stetti
buca bein cul far cursar il tren sull’Alpsura, essend ch’ins vegli buca prender si la caussa egl
urari ufficial. Cun quella caschun ei stau immediat ina radunonza a Sedrun e vegniu concludiu
da tarmetter 'auter di signur dr. Condrau e Lucas Berther a Berna tier directur Cottier, quei
ch’ei era vegniu fatg. Leu ei lu vegniu empermess ch’il tren vegni a cursar dils 15 da december
1945 entochen ils 28 da fevrer 1946. Tier sufficienta participaziun curseschien ins era entochen
I’Alpsura cun in tren special la damaun allas 8:30 uras. Per quei tren seigi lu aunc vegniu fatg
ina damonda per far cursar gia naven dils 26 da december 1945.

Signur president surdat il plaid per prelecziun dil davos protocol ad actuar Theophil Schmid.
Vegn surdau la prelecziun dils quens a cassier Theophil Schmid. La bilanza da tals secloma sco
suonda:

Entradas 6484.84 frs.
Expensas 5016.95 frs.
Cassa dils 16.12.45 1467.89 frs.
Facultad dils 16.12.45 6868.44 frs.
Facultzad dils 16.12.44 6018.52 frs.
Carschament pro 1945 849.93 frs.

Signur revisur da quen Battesta Soliva recamonda I'approbaziun da tals. Ariguard il budget fa el
la remarca, che tal seigi survargaus ed ins duessi metter quel pli aults. Cassier Theophil Schmid
sustegn quella proposiziun e manegia da fixar 1000 frs. ch’ins sappi vid tgei ins hagi da setener.
El budget per 1946 vegn fixau ina summa da frs. 3100, pia 700 frs. dapli ch’igl onn vargau.
Elecziuns

La suprastonza vedra vegn eligida unanimamein cun excepziun da Hans Giachen Decurtins che
giavischa ch’ins fetschi ina nova elecziun en siu stagl. El vegn remplazzaus entras siu fegl Alfred
Decurtins che vegn eligius unanimamein.



Varia

En discussiun vegn la damonda, schebein ei seschassi buca contonscher da survegnir in tren che
cursass gia allas 8 uras avonmiezdi da Sedrun a Mustér. Signur Hans Decurtins ei dil meini che
la suprastonza communala stoppi prender tala iniziativa. Plinavon metta el avon ch’el hagi
discussionau quella damonda cun caschun da radunonzas ch’el hagi giu engiuviars. Ei fussi era
ina caussa da metter a péz a nos signurs deputai, sinquei ch’il fatg vegnessi inaga avon il Cussegl
grond e la caussa ponderada sch’ei fussi buca pusseivel da surprender la lingia dalla VFA
entochen Andermatt dalla Viafier Retica.

Ariguard las casas privatas fa actuar Theophil Schmid la remarca che 'organisaziun existenta
cuntenti absolutamein buca. Ils concernends proprietaris laschien mai saver sch’ei hagien
occupau lur casas ni buc, ed aschia sappien ins buca dar sclariment sufficient als jasters. Era
seigi la gliesta dallas habitaziuns veglia e corrispundi buca pli allas relaziuns dad oz. L’'uniun va
d’accord da schar stampar ina nova gliesta. Signur scolast Tumaisch Venzin e president
Christian Berther sustegnan la proposiziun ed ils giavischs dad actuar Theophil Schmid.

Signur scolast secundar Ludvig Hendry fa attents ch’ei vegni scret memia pauc en las gasettas
sur dil liug da cura Sedrun. Quella remarca vegn sustenida en genaral. Ei vegn lu concludiu dad
eleger in correspondent en la persuna qualificada per quei uffeci e quei signur scolast secundar
Ludvig Hendry.

Tal dueigi era esser commember dalla suprastonza e vegnir envidaus tier las radunonzas per
ch’el seigi orientaus tgei che cuori e passi e sappi lu da temps en temps scriver enqual artechel
en gasettas adattadas.

Signur scolast Tumaisch Venzin fa la damonda sch’ei fussi buca pusseivel all’'Uniun da cura e
traffic da metter en ina cazzola odem il vitg Sedrun. Era Vigeli Cavegn sustegn quella damonda.
Ariguard tala cazzola odem il vitg vegn concludiu: L’installaziun surprendan ils vischins, il
manteniment e la taxa surpren 'Uniun da cura e traffic. L'Uniun da cura decida era nua metter
tala cazzola odem il vitg cun haver contact cun ils vischins.

Revisurs.

Signur Battesta Soliva abdichescha sco revisur da quen. Eligi vegnan: Valentin Deragisch,
scrinari, Sedrun, niev; Vigeli Monn-Decurtins, Bugnei, veder.

Cun quei ei stau finiu.

Per fei dil sura igl actuar

Theophil Schmid

1946

Ei vegn concludiu da far reclama per 600 frs. Da quels metta 'Uniun da cura 300 frs., il rest, pia
300 frs. ils hotels. - Vegn scumandau d’ira pil prau sper la Caglia da Mira e quei en romontsch e
tudestg. - Cun caschun dalla midada dalla lingia digl electric vegn concludiu da ponderar sin tgei
moda e maniera installar las cazzolas per ch’ei seigi pratic e bi. - Essend ch’ins ha buca giu
caschun da schar far las cartas da turas per questa stad, sche dat ei nuot auter che vender
quellas digl unviern per la stad.

Vegn concludiu da schar far la medema carta sco tochen dacheu. Vegn dumandau in’offerta. -
Vegn concludiu da schar far il rest dils prospects da stad che havein aunc buca retratg e quei
5280, dils quals 1000 engles, 1250 franzos, 3000 tudestgs. - Pils prospects d’'unviern vegn
concludiu da schar far aschuntas, 2500 tudestgas, 1000 englesas e 1500 franzosas.

Zeitschrift Biindnerland - Concludiu da separticipar cun treis inserats ella Gasetta Bliindnerland
che cuostan 120 frs. - Ei vegn prelegiu ina brev da signur Hans Decurtins, che giavischa ch’ei
vegni mess neu ina Musica da liug da cura. Suenter haver dumandau entuorn ils meinis vegn
concludiu: L'Uniun da cura va en principi d’accord da sustener ina Musica da liug da cura cun
cundiziun ch’ils hoteliers seigien units da quellas varts. - Ei vegn concludiu da metter neu il
glatsch cun metter si la taxa da sport da 20 raps. Plinavon procurar per in um che fa il glatsch ed
ha era quitau per la musica sil glatsch.

Ei vegn concludiu da schar sura a Christian Berther da sediscussionar cun las autoritads
cumpetentas la caussa d’ina Musica da liug da cura e lura dar radunonza entochen mardis sera
ils 3 da settember 1946.



Ei vegn concludiu da schar far ina carta geografica da turas per la stad dad 1:40 000 e quei 3000
tocs. Plinavon vegn concludiu da schar far il text en fuorma d’in cudischet e quei 1000
exemplars.

Ei vegn votau giu e pigliau il pli dad en principi far la reclama en las gasettas e finanziar tala
entras 'Uniun da cura e traffic. Per quei intent vegn mess a disposiziun ina summa da 600 frs.
Da quels 600 frs. vegnan 120 frs. mess per la reclama dalla broschura dil Grischun edida dalla
Uniun da cura e traffic dil Grischun. - IIs hotels dueigien vegnir numnai els inserats cun midar
mintgamai la succesiun, inaga il Hotel Alpsura alla testa e I’autra ga la Cruna ed aschia vinavon.
Vegn concludiu d’inserar ellas suandontas gasettas:

1. Neue Ziircher Zeitung

2. Weltwoche

3. Corriere del Ticino

4. St. Gallen Ostschweiz

Sin ina damonda fatga dils signurs Gion Andriu Monn, Sedrun e Heinric Schmid-Valier da vuler
contribuir 200 — 250 frs. per la correcziun dil viadi a Salins-Prau Strem, vegn concludiu da
pagar 100 frs. per quei intent.

Signur Berther Gion Paul Camischolas fa ina damonda per ina contribuziun da 50 frs. per la via
Ganschala tochen Camischolas Sura. Ei vegn concludiu da dar tala contribuziun aschigleiti sco la
caussa ei sesclarida davart ils auters coninteressents.

Radunonza generala dall’'Uniun da cura e traffic dils 15 da december 1946 el hotel Alpsura.
Presents fuvan: la suprastonza in corpore e 23 commembers dall’'Uniun da cura e traffic.

Vegn prelegiu il protocol che dat caschun a neginas remarcas.

Dat signur president Christian Berther igl usitau rapport. En tal engrazia el specialmein a signur
Hans Decurtins che lez hagi cun caschun dalla radunonza dall’'Uniun da cura e traffic Sursilvana
fatg tut siu pusseivel da metter la caussa dalla viafier dalla Furca sin buna via. — Empau da
panzar detti la glisch electrica, quei vul dir las installaziuns novas che ston vegnir fatgas e
finanziadas. Ariguard il marcar las vias seigi signur Alfred Decurtins che funcziuneschi per nies
territori.

Rendaziun da quen

Bilanza per ils 15.12.1946

Intradas 6930.18 frs.

Expensas 6767.85 frs.

Saldo en assa 162.33 frs.

Status dalla facultad dils 15.12.1946

Facultad dils 15.12.1946 7507.53 1rs.
Facultad dils 16.12.1945 6868.44 frs.
Carschament per 1946 639.009 frs.

Ils quens vegnan approbai unanimamein, sco era il budget che vegn presentaus.

Varia

Signur president Christian Berther fa attents sur las schliatas relaziuns che regian tier nus
ariguard il consum dea latg. Ils jasters selamentien petramein ch’ei seigi buca da survegnir latg
cheu tier nus. Era Alois Hendry confirmescha quei fatg. Ei vegn, suenter liunga discussiun,
surschau quella caussa a gerau Theophil Schmid da purtar avon quei a signur president
communal Placi Jacomet.

Ei vegn era menziunau ch’ils viturins duessien metter neu ina taxa da schlettas e Hans Giachen
Decurtins sustegn era quella caussa.

Davart Battesta Soliva e Hans Giachen Decurtins vegn recumandau da far empau pli bia el liug
cun metter neu bauns, vias etc.

Cun quei ei stau finiu e vegn la radunonza serrada:

Per fei dil sura, igl actuar

Theophil Schmid



1947
Vegn concludiu da cumprar sco carta da turas per la stad la nova carta dada ora dalla Topografia

naziunala da nies territori. - Ariguard il cudischet , Tourenfiihrer” vegn surdau a Theophil
Schmid-Valier da schar arranschar il text. - Vegnend suenter ad in giavisch dall'Uniun grischuna
Berna, vegn concludiu da metter a disposiziun 20 tochen 30 frs. en victualias e lu aunc tarmetter
prospects ed il placat da Theophil Schmid.

Ei vegn concludiu da schar far 20 000 cartas postalas cul maletg da Sedrun (unviern) e
concludiu da buc’inserar el Cudischet Grischun. - Il scuar las vias vegn surschau a Decrusch sco
tochen dacheu. - Sin fundament che la Topografia naziunala ha scumandau las cartas vedras,
vegnin nus necessitai da prender la nova. Prezi da vendita 2.50 frs., gudogn 20 raps per 'Uniun
da cura e traffic e 30 raps per quel che venda ella. - Vegn concludiu da metter neu las cazzolas
tenor offerta cun coninteressar ils privats ed ils vischinadis e cun spargnar stangas.

Ariguard contribuziun da 50 frs. per la via a Camischolas Sura vegn surschau a Christian
Berther da s’entellir cun Gion Paul Berther. - Vegn concludiu ina contribuziun annuala alla
Societad da musica da 70 frs. cun la cundiziun ch’ins pondereschi da dar enqual concert tier
caschuns favoreivlas. - Per la reclama en las gasettas per la sesiun d'unviern 1947/1948 vegn
concludiu da metter a disposiziun ina summa da 600 frs. - Vegn concludiu da turnar a far il
glatsch e schau sura al signur president da pladir in um. Vegn concludiu da schar sura da metter
neu bauns transportabels.

Ariguard il glatsch communichescha il president che tal seigi surdaus da far a Martin Decrusch
per ina summa pauschala da 550 frs. pigl unviern 1947/48. Pigl aultplidader sil glatsch vegn
mess a disposiziun ina summa da 200 frs. che serepartan la mesadad sin il hotel Oberalp e
l’autra mesadad per 'Uniun da cura e traffic.

Las taxas vegnan fixadas sco suonda:

per jasters per indigens
1. carta dil di 1 frs. 0.50 frs.
2. carta per jamna 5 frs. 2.50 frs.
3. carta meinsila 12 frs. 6 frs.

Ariguard la taxa dil runal vegn tala fixada en contact cun Alfred Decurtins sin 20 cts. per cuorsa.
Per ils indigens reservau. — Pertuccont il mied da transport a Dieni vegn discussionau. En
damonda vegness plitost in Jeep.

Radunonza generala dal’'Uniun da cura e traffic dils 14 da december 1948 el Hotel dalla Cruna.
Suenter la prelecziun dil protocol dat signur president Christian Berther in rapport. El
menziunescha ch’ei stoppi vegnir priu si el protocol enzatgei pli exact ariguard la glisch electrica.
Ariguard il runal fa el menziun, che tal seigi staus ina buna caussa. Il glatsch perencunter seigi
aunc adina ina caussa da deficit. - Igl asfalt seigi buca vegnius fatgs malgrad ch’ins veva
tschintschau cun signur inschigner Pajarola. - Il placat fatgs silla staziun seigi ina caussa
beinreussida.

Vegn surdau la prelecziun dil quen per 1947, che secloma sco suonda:

Bilanza

Entradas 7721.63

Expensas 7105.55

Saldo dalla cassa 616.08

Facultad dils 14.12.1947 7953.08

Facultad dils 15.12.1946 7507.53

Carschament pro 1947 445.55

Dils revisurs vegn pretendiu da dacheunaven dar lur rapport en scret. Il budget per 1948
secloma

Expensas 5520.00

Entradas 3450.00

Deficit 2070.00 che duess derivar dalla glisch sin gassa.

Vigeli Monn-Decurtins fa la damonda ariguard metter ina cazzola a Bugnei. Vegn concludiu da
vegnir encunter a quei giavisch cun duvrar las vedras, sche pusseivel.



Elecziuns

Vegn fatg si la tscharna e confirmau sco suprastonts ils veders.

Sut varia fa signur president Christian Berther menziun ariguard il prezi da schambuns. Ins
stuessi ussa setener vid in prezi pli bass che duront I'uiara.

Signur scolast Tumaisch Venzin regorda vid igl asfalt che seigi a sias uras staus fatgs a Sedrun e
fussi era staus beinfatgs a Camischolas. Signur Leci Deflorin manegia che la glisch a
Camischolas udessi dalla vart sut della via.

Cun quei ei stau finiu.

Per fei dil sura

Theophil Schmid

1948

Ariguard reclama collectiva cun 'Uniun da cura e traffic Sursilvana vegn priu conclus da
contribuir 600 frs. - Vegn concludiu d’entrar sco commember ell’'Uniun da luvrers, contribuziun
annuala 5 frs.

Vegn schau sura a Theophil Schmid da tschintschar culs vischins da Zarcuns ariguard ils cuosts
d’installaziun e da manteniment dalla cazzola. - Vegn proponiu da far proposiziun alla
suprastonza communala ch’ils proprietaris dallas casas privatas procureschien sez pil latg als
jasters che vegnan tier els. - Per la reclama d’unviern vegn seteniu vid la summa provedida da
600 frs. - Ei vegn concludiu da desister dil glatsch per la sesiun d’'unviern 1948/49. - Enstagl dil
glatsch vegn concludiu da far ina via da scursalar sper las Villas orasi. Per quei intent vegn mess
si ina taxa da sport, sils hotels 10 raps e sils privats 5 raps. - Ei vegn concludiu da serrar il
telefon a Milez e quei naven digl 1 d’avrel 1949 - 1 da december 1949 (1 onn d’emprova).

Vegn concludiu da metter neu in prospect da stad (stad ed unviern cumbinau). Vegn surschau a
president da contrahar en caussa cun stampa Condrau.

Radunonza generala dall’'Uniun da cura e traffic Sedrun dils 12 da december 1948 el hotel
Alpsura, Sedrun

Presents fuvan la suprastonza in corpore e 35 commembers dall’'uniun.

Per gudignar empau temps tralascha il president igl usitau rapport sur dil curiu e passau digl
onn ora.

Vegn passau tier la prelecziun dil quen che secloma sco suonda:

Bilanza

Facultad dils 12.12.1947 7953.08

Facultad dils 12.12.1948 4469.98

Sminuaziun dalla facultad pro 1948 3483.10

Ils quens vegnan approbai unanimamein.

Budget pro 1949

Expensas 3850.00

Entradas 3970.00

Deficit 120.00

Varia

Ina gronda discussiun seresulta ariguard la via dalla staziun. - Signur Battesta Soliva s’exprima
ariguard il menar giu las auas. Quei fussi tenor vegl dretg I'obligaziun dils proprietaris dil prau.
- Signur Ignazi Monn fa attents ch’ins stuessi metter in um che capeschi enzatgei vid ils
hidrants. - Signur scolast secundar Ludvig Hendry manegia che tut ils commembers duessien
sustener il project dalla canalisaziun el vitg Sedrun.

Cun quei ei stau finiu

Per fei dil sura

Theophil Schmid

1949
Vegn concludiu da dar inaga ina summa da 500 frs. per la canalisaziun el vitg Sedrun cun la

cundiziun che las auas e ghelas vegnien menadas giu.



Tractau e ponderau las offertas per surdar la lavur dil glatsch e la via da scursalar per la sesiun
d’'unviern 1949/50. Vulend surschar questa fadigia plitost a babs da famiglia vegn I'offerta da
signur Nicolaus Albin e Lucas Soliva risguardada, ils quals surprendan da far il glatsch per la
summa pauschala dad 800 frs. - Il metter neu e mantener la via da scarsola sin ils praus da
Niregl, sco era haver quitau da metter giu ils bauns sco ei drova e tener en uorden las vias, vegn
surdau a signur Christian Soliva per 1.40 frs. I'ura. - Il tscheins per il plaz dil glatsch sin il prau
da signur Hans Decurtins ei fixaus sin 100 frs. ed el surpren era da haver quitau per la musica. -
La taxa dasport da 20 raps per logis ei puspei da trer en dils dus hotels. Ils hosps dils hotels
pagan negina taxa per far diever dil glatsch; ils jasters dallas pensiuns, privats e tuts auters han
da pagar I’entrada sil glatsch.

Radunonza generala dall’'Uniun da cura e traffic Sedrun en Ca’nossa, hotel dalla Cruna dils 25
da schaner 1950.

Presents fuvan la suprastonza in corpore e 28 commembers dall’uniun.

President, signur Christian Berther, arva la radunonza.

Tier la prelecziun dil quen secloma la bilanza sco suonda:

Entradas 6044.83

Expensas 5620.23

Saldo en cassa 424.60

Sin libret da spargn banca cantunala 1481.35

Sin libret da spargn Raiffesien 385.05

Cartas d’unviern 49 tocs  39.20

Cartas novas Disentis 6.00

Cudischets daturas 1708 a4 50 cts. 854.00

Aultplidader, bauns etc.  1.00

Facultada dils 12.1.1950 3191.20

Facultad dils 12.12.1948 4469.98

Facultad dils 12.1.1950 3191.20

Sminuaziun dala facultad 1278.78

Ariguard ils quens vegn fatg la remarca da cassier Theophil Schmid-Valier ch’il budget stoppi
vegnir tenius en, quei che seigi buca daventau ils davos onns, cass cuntrari seigi ei da tagliar en
il surpli d’expensas sils hotels. Era ariguard la glisch, seigien las expensas memia grondas.
President Hans Giachen Decurtins s’exprima che I'Installaziun electrica SA vegni a prender
encunter ina damonda da reducziun dalla taxa, denton empermetter sappi el nuot.

Ariguard la reclama vegn da signur Battesta Soliva ed Alfred Decurtins fatg la remarca ch’ins
savessi era far empau auter, per exempel en vischnaunca dapli, sco era empruar cun films,
placats etc.

Ei vegn priu in conclus unanim da setener vid I'expensa dil budget e buca survargar tala.
Gerau Theophil Schmid orientescha ariguard la controlla d’jasters. Las annunzias seigien da far
sils formulars prescrets tier I'arrivada dils jasters privat ni els hotels, sco era tier la partenza da
tals.

Il cassier savessi s’orientar tier il president da vischnaunca ariguard ils jasters ch’ein privat per
buca schar mitschar dalla taxa da cura.

Suenter las tractandas vegn da signur president Christian Berther aunc mussau in per bials
films.

Cun quei ei stau finiu.

Per fei dil sura

Theophil Schmid

1950

Vegn concludiu da vender tals cudischets als jasters per 9o cts. il toc. L'uniun dat giu tals per 50
raps. - Vegn concludiu da sevolver tier la suprastonza dall’'Installaziun electrica per far reducir
las taxas dallas cazzolas publicas.

Vegn concludiu da buca far il glatsch per la sesiun 1950/51. - Vegn schau sura al president da
contrahar cun Christian Soliva, eventual era cun auters interessents, concernend la via da



scursalar, uorden sin via etc. - Vegn concludiu da signar per la funicualara Calmut duas aczias a
250 frs., total 500 frs.

Radunonza generala dall’'Uniun da cura e traffic dils 30 da schaner 1951 el hotel Alpsura
Sedrun.

Il protocol da 1950 vegn approbaus sco era ils quens.

La bilanza dils quens per 1950 secloma sco suonda:

Entradas 6025.10

Expensas 5607.64

Cassa 417.46

En cassa 417.16

Facultad dils 12.1.1950 3191.20

Facultad dils 31.12.1950 2998.31

Sminuaziun dealla facultad pro 1950 192.89

Il budget pro 1951 vegn tschentaus si ed approbaus sco suonda:

Entradas 3830 frs.

Expensas 3870 frs.

Surpli expensas 40 frs.

President Christian Berther orientescha sur dil runal prevedius sil Calmut. Entochen ussa seigi
signau en vischnaunca 12 000 frs.; ord vischnaunca 6 000 frs., total 18 000 frs.

Varia

Sut varia seresulta bia discussiun ariguard igl arver la via entochen Tschamut ch’ei serrada
entras las grondas lavinas, sco era ariguard igl arver la viafier. Essend che quellas caussas ein
aunc buca sclaridas giu concernend las finanzas, vegn concludiu da sevolver tier las instanzas
communalas e cantunalas.

Cun quei ei stau finiu.

Per fei dil sura

Theophil Schmid

1951

Signur president orientescha sur differentas caussas, denter auter lai el era sentir ch’il scuar las
vias seigi vegniu ualti car cun 1.80 frs. I'ura (per Monn Sebastian). - Ariguard la teila-placat
messa dadens e dado il vitg sur la via vi, seigien ils hotels vegni tier ina cunvegnientscha ed il
quen seigi pagaus. - Il tren che parta da Sedrun — Mustér allas 18:45 ha aunc adina negina
communicaziun engiuvairs. - La fermada a Dieni seigi ussa concedida. - Ariguard il separticipar
vid ils cuosts digl asfalt vegn proponiu da dar 2500 frs. cun schar pagar la vischnaunca ed
amortisar in ton ad onn cun la resalva che quei conclus vegni acceptaus da tut ils commembers
dall’'Uniun da cura e traffic. - Sin ina damonda dall’'Uniun da pescadurs da Tujetsch vegn
concediu ina summa da circa 30 frs. per schar cumprar 3000 peschs da metter ora, cundiziunau
che I'Uniun da pescadurs Tujetsch vegni commembra dall’'Uniun da cura e traffic. - Ariguard in
placat dil liug vegn concludiu da schar far 1000 tocs cun prender ils daners per la reclama d’in
unviern e d’ina stad, che fa circa 1200 frs. per quei intent.

Radunonza generala dall’'Uniun da cura e traffic Sedrun digl 1. da fevrer 1952 el hotel dalla
Cruna, Sedrun.

Presents fuvan: la suprastonza in corpore:
Christian Berther, president

Theophil Schmid, actuar

Theophil Schmid-Valier, cassier

Benedetg Valier e Hans Decurtins, assessurs
Plinavon 24 commembers dall’'uniun.

Il quen per 1951 secloma sco suonda:
Bilanza

Entradas 5858.61

Expensas 5818.97

Saldo en cassa 39.64



Facultad dils 31.12.1950 2998.31

Facultad dils 31.12.1951 1622.69

Sminuaziun dalla facultad 1369.62

Signur president Christian Berther orientescha la radunonza ch’ei hagien schau dar giu in pareri
il president dalla hotellaria grischuna sur la situaziun da nies liug da cura, che mondi cun la
frequenza onn per onn anavos. Tal manegi ch’ei maunchi en emprema lingia vid quei che nus
seigien a Sedrun memia ault cul prezis.

Actuar Theophil Schmid fa attents sin las schliatas finanzas dall’uniun. Da 1948 — 1951 hagien
nus fatg anavos 6 324.39 frs. Sin quella via da deficit sappi quei buca ira vinavon aschia.
Ariguard igl asfalt vegn concludiu unanimamein da surprender ils cuosts da 2800 frs., la quota
che croda all’'uniun tenor proposiziun dalla cumissiun da vischnaunca stada tratga ora per
sligiar la finanziaziun digl asfalt, sco era tenor il conclus da vischnaunca.

Per ameglierar las finanzas dall'uniun vegn desistiu dil sistem vegl e fixau las suandontas
contribuziuns per mintga notg albiert sco suonda:

per ils hotels 5 raps

per las pensiuns 3 raps

privats 2 raps

per affons sut 12 onns 1 rap

excepiu il militar

Per cumpletar la gliesta da habitaziuns privatas vegn numnau ed incaricau Vigeli Giusep Monn,
pasterner, Sedrun; Luis Hendry, emploiau VFA, Sedrun.

Dil telefon a Milez vegn concludiu da desister dacheunaven cun far publicar tal conclus il signur
president communal sin vischnaunca.

En num digl abdicont cassier Theophil Schmid-Valier vegn signur directur da consum Tumaisch
Soliva eligius.

Sco revisurs vegnan eligi:

Placi Beer, cusunz, Sedrun e Tumisch Berther-Soliva, Gonda

Cun quei ei stau finiu

Per fei dil suar

Theophil Schmid

1952

Ariguard la reclama da stad en las gasettas vegn concludiu il suandont: 500 frs. surpren 'Uniun
da cura e traffic, quei che survarga quei importo ils hotels e pensiun. - Per regular la via sisum,
che va tras gl’'uaul da mises Camischolas, vegn mess en disposiziun 100 frs. cun era dumandar la
vischnaunca sch’ella contribuess enzatgei, eventual lavur cumina. - Per schubergiar il stradun a
Sedrun vegn mess a disposiziun ina summa da 100 frs. - Per portos e francaturas vegn mess 100
frs. a disposiziun. - La contribuziun al Club da skis vegn ad interim sminuida da 30 frs. sin 10
frs. - La contribuziun da 5 frs. alla Uniun da luvrers vegn ad interim strihada. - Dalla
contribuziun da 30 frs. alla musica per igl 1. d’'uost vegn desistiu, perencunter resta la
contribuziun annuala da 70 frs. sco vidavon. - Dalla contribuziun da 100 frs. per la canalisaziun
da Sedrun vegn per igl onn 1952 desistiu. - Appartenend la glisch electrica: a) per las cazzolas
ch’ein vid las casas privatas dueigi il privat surprender il manteniment dalla glasa: b) alla
Societad electrica dueigi vegnir fatg la damonda per ina reducziun speziala sin la glisch. -
Concernend il telefon a Milez ei la suprastonza dil meini da desister immediat da tuttas
contribuziuns.

Radunonza generala dils 25 da schaner 1953 el hotel Alpsura Sedrun

Presents fuvan: la suprastonza in corpore

Christian Berther, president

Theophil Schmid, actuar

Tumaisch Soliva, cassier

Benedetg Valier e Hans Decurtins, assessurs

Commembers dall'uniun fuvan 27 commembers presents.

Il quen prelegius da signur cassier Tumaisch Soliva vegn approbaus unanimamein. 1951 ei
vegniu amortisau dil deivet circa 2000 frs.



Sco secund revisur da quen, en plazza dil partent signur Placi Beer, cusunz, vegn signur Gion
Giusep Jacomet-Cavegn eligius. Sco suppleant da revisur da quen vegn Giusep Monn, pasterner,
Sedrun, eligius.

Sut varia suonda ina liunga discussiun concernend in runal en Tujetsch.

Signur president Christian Berther menziunescha ch’ei seigi gia schon dapi entgin temps vegniu
fatg studis en quella caussa. Tenor il rapport dall’'Uniun dalla scola da skis dalla stad 1952 seigi
stau projectau:

1. In runal a Surrein entochem Surseivs. Total dils cuosts 90 500 frs. Prezi per singul 1.50 — 2
frs.

2. Runal Dieni-Milez 125 000 frs; prezi per singul 2.20 - 2.50 frs.

3. Runal Dieni-Milez-Cuolm Val en 2 secziuns; 250 — 300 000 frs.; prezi 3.50 — 4 frs.

Tier quels projects ein excepiu igl electric, sco era 'expropriaziun da prau.

Dalla discussiun fan plirs commembers diever, denter auter era signur Frei, directur dalla Scola
de skis Sedrun, che recamonda zun fetg il runal da Milez.

Suenter viva discussiun vegn priu il suandont conclus:

Ei vegn numnau in comite d’iniziativa cun ils suandonts commembers:

Christian Berther, Hotel Cruna, Hans Decurtins, Hotel Alpsura, Gaudenz Loretz, impressari,
Sedrun, Toni Berther, Caffe Mila, Rueras, Alfred Decurtins, Glion, Theophil Schmid, gerau e sco
cussegliader signur Frei, scolast da skis

Per quella cumissiun vegn dall'uniun mess a disposziun per in’entschatta ina summa da 100 frs.
(tschien francs).

Cun quei ei stau finiu

Per fei dil sura

Theophil Schmid



